
Aclaraciones para los lectores
del Nuevo Testamento del
nahuatl de Michoacan

Cumpliendo con los deseos de los que ayudaron a llevar a cabo esta
traduccién del Nuevo Testamento, no se usaron palabras prestadas del
espafiol més que en los casos en que se consideré absolutamente necesario
por ser poco conocido el vocabulario ndhuatl usado. En estos casos se
escribié inmediatamente el vocablo ndhuatl después de la palabra en
espaniol, entre paréntesis, o viceversa. (En el hablar cotidiano se usan
muchas voces castellanas.)

La letra tz se pronuncia como ts y a veces se encuentra seguida por una
t. Esta combinacién se pronuncia casi siempre zt; la primera t se pierde
en la pronunciacién para que tenga mas eufonia. Ejemplo: lanotza suena
lanoztica en vez de lanotztica. Se escribe la z para evitar cambio de
ortografia en la raiz de la voz, pero la t de la letra tz no se escribe.

Una letra que no se encuentra con frecuencia en la escritura es el
saltillo, que se escribe '. Aparece en voces como oj'ome, y precede a
cualquier voz que lleva una vocal inicial. En este caso no se escribe, ya que
se pronuncia automaticamente, a menos que la voz que la precede termine
con una vocal diferente. Aqui, entonces, no se pronuncia y tampoco
cuando la voz que la precede termina en consonante. El idioma sé6lo
permite que se usen al final de la palabralan,lac,lalylas. Se escribe
solamente en casos donde se presenta en medio de una palabra.

La j en nahuatl se pronuncia con més suavidad que en el castellano;
suena mas como la h del inglés.

Ilamachiltilisli cuali Jesucristo
hual quijcuiluc San Mateo

Jesucristo itajtzitzian
(Lc. 3:23-38)

Nican unca lajcuiluli itajtzitzian

Jesucristo. Yihual yec imiahuil
David hual yec imiahuil Abraham.

2 Abraham yec itajtzin Isaac,
Isaac yec itajtzin Jacob, Jacob yec
inmintajtzin Jud4 huan icnian. Jud4
yec inmintajtzin Fares huan Zara,
huan Tamar yec inminantzin. Fares
yec itajtzin Esrom, Esrom yec itajtzin
Aram. 4Aram yec itajtzin Aminadab,
Aminadab yec itajtzin Naasén, Naasén
yec itajtzin Salmén. 3Salmén yec
itajtzin Booz, huan inantzin Booz yec
Rahab. Booz yec itajtzin Obed huan
Obed inantzin yec Rut. Obed yec
itajtzin Isai. ®Isaf yec itajtzin David in
hué. David monamictic ca se sihual
hual mocahuac ihuian pampa polehuic
ilahuical itocaya Urfas. Cuaquinon
David huan in sihual quipialoaya se
xolol hual quitocayaltic Salomén.
7Salomén yec itajtzin Roboam,

Roboam yec itajtzin Abias, Abias yec
itajtzin Asa. 8Asa yec itajtzin Josafat,
Josafat yec itajtzin Joram, Joram
yec itajtzin Uzias. ?Uzfas yec itajtzin
Jotam, Jotam yec itajtzin Acaz, Acaz
yec itajtzin Ezequias. 19Ezequias
yec itajtzin Manasés, Manasés yec

itajtzin Amén, Amoén yec itajtzin Josias.

1 Josias yec inmintajtzin Jeconias

huan icnian hual yulinijme quiman in
babilontecos quinhuicaloaya in judios
lailpili pa in lali Babilonia.

12 Quiman quinhuicaje pa Babilonia,
Jeconias quipiac se ixolol motocaya
Salatiel, Salatiel yec itajtzin Zorobabel.
13Zorobabel yec itajtzin Abiud, Abiud
yec itajtzin Eliaquim, Eliaquim yec
itajtzin Azor. 1 Azor yec itajtzin Sadoc,
Sadoc yec itajtzin Aquim, Aquim yec
itajtzin Eliud. "5Eliud yec itajtzin
Eleazar, Eleazar yec itajtzin Matén,
Matan yec itajtzin Jacob. 16 Jacob yec
itajtzin José hual yec ilahuical Maria.
Maria yec inantzin Jesds in hual
quitocayaltilo Cristo.

17Yoje, quiman lacatic David, ca inon
lacatijtihualaje catorce imiahuimes
Abraham. Cuaquin lacatijtihualaje
catorce imiahuimes David quiman
quinhuicaje pa Babilonia. Huan quiman
lacatic Cristo yoje lacatijtihualaje
oc sequin catorce imiahuimes David
hual pehuaje lacatijtihualaje quiman
quinhuicaje pa Babilonia.

In quinami lacatic Cristo
(Lc. 2:1-7)

18 Axcan, yoje unca quinami lacatic
Jesucristo. Maria, se sihual yancuic hual
yahuiaya ye inantzin, yahuiaya monamicti
ca José. Huan ayamo yuliloaya quinami
ilahuical ca isihua quiman quitaje pampa
yahuiaya quipia se xolol Maria pan ipampa

in Espiritu Santo. 19 José hual yahuiaya
ye ilahuical yec se lacal cuali huan
yultiahuiaya quichihuilijtataya moxtin
in hual cuali. Huan amo quinequiaya
pa moxtin quipinahuilijtinemilosquiaya
Maria. Pampin quijtuc pa iyolo pampa
yahuiaya quicahua huan amo yahuiaya
quimachiltili inon amaqui. 2°Huan
quinami quijtutataya pa iyolo yihual in
hual yahuiaya quichia, xiquita, cochic
José. Cuaquin nesic capa yihual se ca
ilanahuatinijmes Dios pin cielo (ilhuicac),
quitac quitemictataya, quilijtataya:

—José, tel imiahuil David, amo xiquijtu
pa moyolo pampa amo unca cuali pa
ticanas Maria pa yes mosihua, (pampa in
Espiritu Santo quilalilic ca laijtic Maria in
hual quilacatiltis). 2! Huan yahui quipia
se xolol lacal. Tictocayaltis Jests, pampa
yihual quinquixtilis inminlaijlaculisli
yehuanten hual cate iyaxca.

Yoje quilic ilanahuatini in cielo.
22Hyan mochiac mochi inon pa yoje
panusquiaya mochi hual quijtuc in Tata
pan ipampa ilajtuni hual quijtuc, quil:

23 Xiquitacan.

Cayas se sihual yancuic hual amo
quiman cataya ca se lacal.
Ma yojque, quipias se ixolol.
Quilacatiltis huan quitocayaltisqui
Emanuel.
In lajtol quinequi quijtta: Dios unca ca
tehuanten.

24Ejsac José, quichiac quinami quilic
in Tata ilanahuatini pin cielo. Canac
Maria pa yes isihua. 25Yuliloaya pin se
cali yehuanten omenten. Ma yoje, José
amo yulic ca yihual quinami ilahuical
pa innojen tonalijmes hual ayamo
lacatic ixolol Maria. Quiman lacatic in
xolol, José quitocayaltic Jesus.

Huejueyenten hual
chantiloaya huejca hualalo pa
quimolancuacuetzilisi Jests

Lacatic Jests pin caltilan Belén
pin lalticpan Judea. Lacatic pa

innojen tonalijmes quiman Herodes
yec inminhué in judios. Huan ajsije pa
in caltilan hué Jerusalén lacames hual
quimatiloaya niman miac. Chantiloaya
pa se lali huejca hual unca capa quisa
in tonali. 2Quilajlanije:

—¢Capa unca yihual hual lacatic,
yihual hual inminhué in judios?
Ticmatilo pampa lacatic, pampa
tiquitaje yihual ilucero (isilalin) nepa
capa quisa in tonali. Ca in ticmatilo
pampa lacatic, huan tihualaje pa
ticmolancuacuetzilisi —quilije.

3Quiman quimatic Herodes in

hué in hual quijtuloaya innojen
lacames huejueyenten, yajmo huil
mosehuiaya yihual huan noje

yajmo huil mosehuiloaya niman
miac ca yehuanten pa Jerusalén.
4Cuaquin quilic pa monechicusi
moxtin in tiopistas huejué huan in
lamaxtinijmes hual quimaxtiloaya
in lajtol hual quinnextilo in judios
quinami quimolancuacuetzililo
Dios. Monechicuje, quinlajlanic
Herodes capa yahuiaya lacati in
Cristo. (Cristo quinequi quijtda in se
hual unca laxahuilili pa itzontecon.
Yoje quichihuililo se lacal quiman
yahuilo quitemachilo pa yes inminhué
yehuanten.)

5Yehuanten quinanquilije:

—Lacatis pin caltilan Belén pin
lalticpan Judea, yoje quijcuiluc Dios
ilajtuni. Quijtaa, quil:

6 Tehual, Belén, pin lali Judea,
quimatisi momajtisi mopampa
tehual.

Mas que tiunca se caltilan tipichin,
ma yoje yajmo mitzitasi quinami
in niman tipichin, pampa quisas
nepa pa tehual se hual yes
mohué.

Yihual huelitis ca yehuanten
ilacames Israel hual cate noyaxca.

Yoje quijtia Dios ilajtol pan ipampa
Dios ilajtuni.



7 Cuaquinon Herodes latilanic pa
hualalosquiaya in huéjueyenten,
quinnahuatic pa yoje amaqui
quimatisquiaya quiman hualaje.

Huan quinlajlanic ca miac lajtomes
jan quiman nesic in lucero (silalin),
huan yehuanten quilije quiman nesic.
8 Cuaquinon quinmilic:

—Xiacan, xictemucan cuali pa
anquitas in xolol. Xictemucan yoje
quinami anquimati anlatemda. Quiman
anquitas, xinechmachiltican pa yojque
nehual nias nicmolancuacuetzilis noje

—quinmilic.

Cuaquinon quintilanic pa Belén.

9Canaje ojli in huéjueyenten quiman
quicaquije in hual quinmilic in hué.
Cuaquinon nesic in lucero (silalin) hual
quitaje quiman cataloaya pa inminlali
hual unca capa quisa in tonali.
Quinlaicanac in silalin, uyajtiac huan
ajsic moquetzac ca pani pin cali capa
cataya in xolol. 1Quiman quitaje in
silalin, quipiaje niman miac paquilisli.
" Calaquije pin cali calijtic huan
quinmitaje in xolol ca Marfa inantzin.
Cuaquinon quimolancuacuetzilije
huan quimahuisuje in xolol. Huan
quilapuje inminxotopajmes capa
quihualicatihualaje len ipatiaya miac.
Quimacaje oro huan ajuialisli huan
je altzindi hual ajufac, itoca mirra.

12 Cyaquinon pan ipampa lajtemiquilisli
Dios quinmilic pa camo mocuepasi
capa Herodes. Pampin canaje oc se ojli
pa mocuepasi pa inminlali.

Cholulo José huan Maria
huan in xolol pa Egipto

3Huan quiman quisaje in
huejueyenten, nesic ilanahuatini toTata
pin cielo ca José. Nesic pan ipampa
lajtemiquilisli, quilic:

—Ximoquetza, xiquinhuica in xolol
huan inantzin, xicholucan pa in
lali Egipto. Xichantican umpa huan
quiman panusi tonalijmes nimitzilis

pa anmocuepas. Xicholucan, pampa
Herodes axan yahui quitemta in xolol
pa quimictis.

14 Cuaquinon pa in laytia moquetzac
José, quinhuicac in xolol huan inantzin,
quisaje cantiaje ojli pa in lali Egipto.
15Huan umpa cataloaya pa mochi
tonalijmes hual yuliaya Herodes.
Yojque panuc pa mochiasquiaya len
quijtuc toTata pan ipampa ilajtuni.
Quijtuc, quil: “Nicnotzac noxolol pa
quisas nepa Egipto.”

Herodes quinmictia in xolomes
hual yuliloaya pa Belén

16 Cuaquinon, cualanic niman miac
Herodes quiman quimatic quinami
quihuitzquilije in huejueyenten.
Pampin latilanic pa quinmictilosquiaya
mochi in xolomes lacames hual
cataloaya pa Belén huan mochi in
calimes hual cataloaya itenco Belén.
Quinmictije mochi in xolomes lacames
hual lamije lacatije huan moxtin oc
sequin xolomes hual lacatije huan
ayamo ajsije quipiaje ome xixihuil
huan moxtin hual lacatije huan axan
ajsije quipiaje ome xixihuil. Latilanic
pa quinmictilosquiaya jan innojen
xolomes, pampa in huejueyenten quilije
pampa pehuac nesic in silalin quipiaya
quinami ome xixihuimes.

17Yoje lamic mochiac len quijtuc Dios
ilajtol pan ipampa ilajtuni Jeremias,
quijtuc, quil:

18 pin caltilan Rama icnotialoaya.

Mocaquiaya lajtol ca niman miac
icnotilisli, chocalisli,

quincocuhuaya inminyolo,

Raquél quinchoquilijtataya
ixolomes, huan amo quinequiaya
molacahualti,

pampa polehuije ixolomes.

19Quiman miquic Herodes, xiquita,
nesic capa José pin lali Egipto se
ilanahuatini in Tata pin cielo. Nesic
pan ipampa lajtemiquilisli, quilic:

20__ximoquetza, xiquinhuica in xolol
huan inantzin huan ximocuepacan pa
in lali Israel. Axan miquije yehuanten
hual quinequiloaya quimictilo in xolol.

21Yojque, moquetzac José,
quinmanac in xolol huan inantzin
in xolol huan mocuectiaje pa in lali
Israel. 22Pa ojli, quimatic pampa
Arquelao huelitijtataya pin lalticpan
Judea capa huelitini itajtzin Herodes.
Pampin momajtic José pa mocuepas ca
umpic. Cuaquin Dios quilic pan ipampa
lajtemiquilisli pampa nepa cayasquiaya
polehuilisli, huan pampin uyajtiaje
José huan Maria ca ixolol pa in
lalticpan Galilea. 23 Ajsije umpa, uyaje
chantije pa se caltilan itoca Nazaret,
pa yojque mochiasquiaya len quijtuc
Dios pan ipampa ilajtuni. Quijtuc, quil:
“Quitocayaltisi nazareteco.”

Juan Lacuayatequini quinlaquetzilia
Dios ilajtol nepa capa amaqui
chantiaya
(Mr. 1:1-8; Lc. 3:1-9, 15-17; Jn. 1:19-28)

Panuje miac xixihuimes. Huan

ajsije in tonalijmes quiman hualac
Juan Lacuayatequini quinnoztataya
moxtin hual quisaje pa quicaquisi.
Quinnotzaya quinmilijtataya Dios
ilajtol. Quinnotzaya nepa pa se ilajco in
lalticpan Judea capa in lali amo cataya
cuali pa quitocasquiaya se icuajmili.
2Huan quinmiliaya:

—Xicpalacan anmoyolo, ximolalilican
pa anlaijnamiquis pa anmoyolo
quinami Dios laijnamiquia, pampa
amo huejcahuas ajsis in tonali quiman
huelitia Dios.

3In Juan Lacuayatequini yec in lacal
hual aqui quijtuc inahuac yihual Isaias
ilajtuni Dios. In Isaias quijcuiluc se amal
pa yina, huan pa iamal yojque quijtuc:
Mocaqui ilajtol se hual lanoztica
nepa pa in lali
capa amo unca cuali pa
quitocasquiaya se icuajmili.

Huan in se quijtutica, quil:

“Xicchipahuacan anmoyolo pa
calaquis in Tata,

xiclapulican jan quinami
anquilapulia ojlimes quiman
hualas capa amhuanten se hual
unca hué.”

4Huan quipiaya yihual Juan
ilaquen lachihuali ca itojmiyo
camello, huan ilacuejtiloni cataya
lachihuali ca cuilaxli. Quincuaya
chapulimes huan néculi hual moita
pa cuajlan. SHualaloaya capa yihual
pa quicaquilosquiaya yehuanten
hual chantiloaya pa Jerusalén. Huan
quistihualaloaya lacames huan
sihuames mochi cajcapa pin lalticpan
Judea. Huan quistihualaloaya mochi
in lali hual cataya pa itejtenco in
atenco hué itoca Jord4n. ®Huan
quincuayatequiaya Juan pin atenco
hué Jordén, quiman moyolcuitije
inminlaijlaculisli inminlaixpan moxtin,
quijtuticate pampa yajmo yahuiloaya
yulilo quichijticate laijlaculisli.

"Ma yoje, quinmitac Juan
miac lacames hual quitocaloaya
in ome lamaxtilisli calica
quimolancuacuetzililoaya Dios in
judios, motocaloaya fariseos huan
saduceos. Hualaloaya pa yihual
quincuayatequisquiaya. Huan
quinmilic:

—iAh, amhuanten ixolomes Satanas!
Anunca quinami cuhuames cholujticate
pa se cuajmili chichinajtica. Huan
¢aqui anmitzilic pampa anunca
pin ipolehuilisli icualanilisli Dios
hual ajsitihuala? ¢Aquinojen
anmitzilije pa ancholusquiaya? 8 Amo
annimitzcuayatequis sinda amo
anyahui anpehua anyuli yoje pa
lanextilis pampa anquipalac anmoyolo
huan axan anlaijnamiquia quinami
Dios quinequi. Huan amo xiquijtucan
pa anmolaijtic amhuanten: “Tehuanten
ticate imiahuimes totajtzin Abraham

hual pa yina techpehualtic tehuanten
in judios. Pampin amo timomajtilo
pampa Dios cualania.” Amo xiquijtucan
yoje, pampa annimitzilia Dios huil
quinchia miahuimes pa Abraham
lachihuali ca innojen tixcalimes nican.
10 Axan unca quinami Dios quilalijtica
in hacha pa ilalhuayol se cuahuil.
Amhuanten anquinami cuahuimes hual
amo laquilo cuali. Yoje, mochi cuahuil
hual amo laqui cuali yes lamayahuili
huan yes lalasali pin tixuxli. Yoje
mochi lacal hual amo quichia cuali
cayas quinami se ca innojen cuahuimes
hual amo laquilo cuali. " Nehual

neli annimitzcuayatequia ca al pa

yoje lanextilis pampa anquinpalac
anmoyolo pa anpehuas anlaijnamiquis
quinami Dios. Ma yoje, yihual

hual yahui huala quiman nilantica
notequipanulisli unca niman hué.
Nehual amo quiman niyes yoje hué.
Pampin amo unca noyaxca pa niyes
itequipanujquil niman tipichin. Yihual
anmitztilanis in Espiritu Santo. Inon
ilacuayatequilisli yihual. Yes quinami
tixuxli hual amo lachichinus. Calaquis
laijtic anmoyolo, anmitzpujpuhuas
anmitzquixtilijtica len yes amo

cuali. 12Yihual cayas quinami se hual
quitzejtzelujtica layoli pa yoje quisas
chipac. Quema, quichipahuas niman
cuali yehuanten hual Dios quinlajtultic.
Cayas quinami se hual quinechicta

in layoli pa capa cajcoquilo, huan
quichichinus in xinful pin tixuxli hual
amo quiman huil mosehuis. Yehuanten
hual Dios quinlajtultic cate quinami

in layoli, huan yehuanten hual amo
quinlajtultic cate quinami in xinful.

Juan quicuayatequia Jests
(Mr. 1:9-11; Lc. 3:21-22)

13 Cuaquinon ajsitihualac Jests,
quisac pin lalticpan Galilea. Ajsiaya
pa atenco hué Jordan capa cataya
Juan. Quinequiaya pa Juan

quicuayatequisquiaya. 14 Juan pehuac
quilic Jesis pampa amo canaya cuali
pa yihual quicuayatequisquiaya Jests,
Juan quilic:

—Monequi pa tehual tichcuayatequis
nel. {Leca tihuéc ca nel pa
nimitzcuayatequisquié?

15 Jestis quinanquilic:

—DMa ye jan yoje axan, pampa unca
cuali pa yoje ticchihuasi mochi hual
Dios techilia pa ticchihuasi.

Cuaquinon Juan quimacahuiltic
pa hualasquiaya pa yihual
quicuayatequisquiaya. 1®Huan Jesis,
quiman cataya lacuayatequili, quisac
jan ajnaxcan nepa pin al. Huan jan
ajnaxcan in cielo (ilhuicac) molapuc
ca pani capa Jests huan yihual
quitac Dios iEspiritu (iljyecal Cuali)
temujtihualaya. Nestihualaya quinami
se huilol. Ajsic huan moquetzac pani
capa yihual Jests. 7 Huan ca inon
mocaquic se lajtol pin cielo hual
quijtuc:

—1In unca noxolol hual niclasojla mfac.
Ca yihual nimopaquiltitica niman miac.

Satanas quitilanilia Jestis iyolo
(Mr. 1:12-13; Lc. 4:1-13)

Cuaquinon in Espiritu

Santo quilaicanac Jests pa
panquisasquiaya ca capic amaqui
chantiaya. Quilaicanac nepa pa yojque
in lili quitilanilisquiaya Jests iyolo.

2Mosahuac Jests cuarenta tonalijmes

huan cuarenta layuajmes, huan quiman
panuc inon, yihual mayanaya. 3Hualac
capa Jests in lili hual quintilanilia
lacames inminyolo, quilic:

—Sinda tehual tiunca Dios ixolol,
cuaquin xiquinmili in tixcalimes pa
mochihuasi len huil tijcuas.

4Jestis quinanquilic:

—~Unca lajcuiluli: “Lacames amo
yulisi jan pan ipampa in hual quicualo
san. Yulisi pan ipampa mochi lajtol
hual quijtta Dios.”

5Cuaquinon in lili quihuicac Jests
pa Jerusalén hual unca Dios ilasojli
caltilan hué, quilejcultic niman ca pani
in tiopan hué. 8Huan quilfa:

—Sinda ti'ixolol Dios, cuaquin
ximolasa pa latzindan, pampa unca
lajcuiluli:

Yihual Dios quinmilis
ilanahuatinijmes pin cielo pa
mitzlachilisi.

Huan ca inmajmajuan
mitzpalehuisi tehual pa camo
timotecuilis se mocxian pan se
tixcali.

7 _—Huan noje unca lajcuiluli —quilic
Jestis—: “Amo timocalactis capa
cuajnesi tipolehuis san pa tiquitas
sinda Dios moTata mitzquixtilis pin
polehuilisli.”

8 Huan oc sejpa quihuicac Jests in lili
pa pani se loma (tepel) niman cuajtic.
Quinextilic Jestis mochi in lalimes pin
lalticpan capa huelitilo in huejueyenten,
huan quinextilic mochi hual unca
cuajcualtichin pin lalimes. ®Huan in lili
quilic:

—Mochi innojen nimitzmacas
tehual sinda tichmolancuacuetzilis pa
tichmahuisus ca lamajtilisli.

10 Cuaquinon Jests quilic:

—Xiquisa, Satanas, pampa unca
lajcuiluli inon: “Ticmolancuacuetzilis
pa ticmahuisus ca lamajtilisli moTata
Dios. Jan Yihual san ticchihuilis mochi
hual monequi pa ticmolancuacuetzilis.”

M Cuaquinon in 1ili quicahuac Jestis.
Huan axan hualaje ilanahuatinijmes in
cielo, pehualoaya quichihuililo mochi
hual monequiaya pa quipias Jests.

Jests pehua quichia itequipanulisli
(Mr. 1:14-15; Lc. 4:14-15)
12 Axan, quiman quimatic
Jestis pampa quitzacuaje Juan
Lacuayatequini pin calijtic, uyac pa
ichan pin caltilan Nazaret hual unca
pin lalticpan Galilea. 13Cuaquin ca je

nadita quicahuac ichan nepa Nazaret,
uyac chantic pin caltilan itocaya
Capernaum hual cataya pa itenco

in al huejcalan Galilea. Noje cataya
inmintejtenco in lalimes itocaloaya
Zabulén huan Neftali. 4 Uyac chantic
Jestis nepa pa yoje mochias len
quijcuiluc Isafas hual pa yina yec Dios
ilajtuni. Quijtta pa iamal:

15 pin lali itoca Zabulén, huan pin lali
Neftali, pan ojli hual laicana pa
in al huejcalan, ca yojque itenco
(analco) in atenco hué Jordan,

unca pin lali Galilea capa chantilo
yehuanten hual amo judios.

16 Yehuanten hual chantilo capa
amaqui quimati quinami Dios
quinequi pa yulis se,

axan yehuanten quimatilo cuali
quinami Dios quinequi pa yulisi,
axan quipialo lahuilisli pa
inminyolo laijtic.

Quema, yehuanten hual chantilo
capa amo quimatilo Dios ilajtol
melahuac huan yoje mocahualo
moxilujticate capa Dios,

axan quimatilo aqui unca Dios
huan quimatilo quinami huil
quipialo in yulilisli hual yihual
quinequi pa quipiasqui.

17 Cuaquin pejtiahuiaya nahuati
Jestis inminyampa yehuanten,
quinmilijtinemiaya:

—Xicpalacan anmoyolo huan
xipehuacan xilaijnamiquican quinami
Dios quinequi, pa yajmo anmoijlacus.
Unca pampa axan ajsic in tonali
quiman Dios ilahueliltilisli pin cielo
yahui caya lanextili nican pan lalticpan.

Jestis quinnotza in micheros
(Mr. 1:16-20; Lc. 5:1-11)

18 Nejnemiaya Jests inahuac in al
huejcalan Galilea. Quinmitac ome
lacames, se motocaya Simdn hual
noje quitocayaltiloaya Pedro. In oc se
motocaya Andrés, yihual icni Simén.

Yehuanten quilastataloaya se latzojuini
palahuac pa in al huejcalan, pampa
yehuanten yeje micheros. 1°Huan Jestis
quinmilic:

—Anquinmantica michimes.
Xichtocacan nehual pa anmochias
nomonextilinijmes. Annimitznextilis
quinami anquinmanas lacames pa
nechneltocasi.

20 Hyan jan axcan quincajcahuaje
inminlatzojuini huan quitocaje.

21Cyaquin uyac Jests jan nadita
huejquita capa cataya. Quinmitac oc
sequin ome lacames. Se yec icni in
oc se. Se motocaya Jacobo huan in
oc se icni motocaya Juan, yehuanten
ixolomes Zebedeo. Huan Zebedeo
inmintajtzin cataloaya pan se
barquito laijtic, quinchijchihualoaya
inminlatzojuinijmes. Jesds quinnotzac
Jacobo huan Juan. 22Jan ajnaxcan
yehuanten quincahuaje in barco huan
inmintajtzin, huan quitocaje Jests.

Jestis quinmaxtia miac lacalera
(Lc. 6:17-19)

23 Uyajtiac Jestis pa mochi in
lalticpan Galilea, lamaxtitataya pa
inmintiopajmes yehuanten pa Galilea.
Quimachiltitataya in lamachiltilisli
cuali, in unca quinami Dios huelitia.
Huan quinpajtitinemiaya mochi
inmincocolisli yehuanten, huan
mochi in hual quincocuhuaya. 24Yoje
quimatije in hual quichihuaya yihual
moxtin yehuanten pin lali Siria hual
unca pa quiahuac Jesus ilali. Huan
yehuanten quihualiquilije moxtin in
cocoxquimes hual quincocuhualoaya
miac cocolisli, miac ca yehuanten
mococuhualoaya niman miac.
Quihualiquilije yehuanten hual
quinpialoaya ijyecames hual
quincocoltiloaya huan quihualiquilije
yehuanten hual cataloaya
laticocojquimes huan yehuanten hual
amo huil moliniloaya. Huan quinpajtic

Jestis. 25Yoje quitocaje niman miac
lacalera hual chantiloaya pin lalticpan
Galilea huan pin lali capa cataloaya
in diez (majlacli) caltilan hual
quitocayaltiloaya Decépolis. Quitocaje
miac hual chantiloaya pin caltilan hué
Jerusalén huan pin lalticpan Judea
huan pin lali pa yojque itenco (analco)
in atenco hué Jordan.

Jestis quinmaxtia imonextilinijmes
pan loma (tepetzindi)
Yoje, quiman quinmitac Jesis in
niman miac lacalera, panquisac
pan se loma (tepetzindi). Molalic
nepa, huan hualaje capa yihual
imonextilinijmes. 2Pehuac quinmaxtic,
quinmilic:

Jests quinmilia aquinojen cate
yehuanten hual yulilo quipixticate
paquilisli
(Lc. 6:20-23)

3__Quipialo paquilisli yehuanten
hual quimatilo pampa amo quipialo
nindeno calica huil quipaquiltilo Dios.
Quema, yulilo ca paquilisli, pampa
lacames quinami yehuanten cayasi
capa yes Dios huelitia.

4’Quipialo paquilisli yehuanten hual
quincoctda inminyolo pampa unca
mochi amo cuali pin lalticpan. Quema,
yulilo ca paquilisli, pampa yehuanten
Dios quinlacahualtis.

5’Quipialo paquilisli yehuanten hual
amo motolinilo pa canasi inminyaxca,
pampa yehuanten Dios quinmacas
in lalticpan pa yes inminyaxca capa
huelitisi.

6°Quipialo paquilisli yehuanten hual
quinequilo ca mochi inminyolo pa yesi
cuali huan pa quichihuasi len unca
cuali, pampa Dios quinhueliltis pa yoje
yesi.

7’Quipialo paquilisli yehuanten hual
quimatilo laicnililo, pampa yehuanten
quinmicnilis Dios.

8°Quipialo paquilisli yehuanten hual
cate chipahuac pa inminyolo, mochi
ca se lajtulisli ca Dios huan ca mochi
hual Yihual quinequi. Quema, yulilo
ca paquilisli, pampa yehuanten quitasi
Dios.

9°Quipialo paquilisli yehuanten
hual quinnextililo oc sequin quinami
huil cayasi jan sejpa se ca oc se,
yajmo moanticate. Quema, yulilo ca
paquilisli, pampa Dios quinmilis pampa
yehuanten Dios ixolomes, pampa
quichihualo quinami Yihual quichia.

10°Quipialo paquilisli yehuanten hual
lacames quintojtocalo pa quinchihuilisi
amo cuali pampa yulilo quichijticate in
hual Dios quinequi. Quema, yulilo ca
paquilisli pampa lacames hual yulilo
quinami yehuanten cayasi capa yes
Dios huelitia.

MAnquipfa paquilisli quiman
anmitzcocolilo huan anmitztojtocalo
huan islacatilo quijtuticate miac amo
cuali anmonahuac amhuanten pampa
annechneltoca nehual. Quema, anyuli
ca paquilisli. '2Xipaquican, xicpiacan
niman miac paquilisli, pampa pin
cielo anyahui ancana niman miac
hual cuali. Anquimati pampa yoje
quintojtocanijme Dios ilajtunijmes
hual yulinijme pa yina quiman ayamo
anlacatic amhuanten, huan unca neli
yehuanten canaje laxlahuilisli.

Jests technextilia quinami cate istal
huan lahuilisli pa in lalticpan
(Mr. 9:50; Lc. 14:34-35)
13’Amhuanten anunca quinami istal
hual quilalilo pin nacal pa quitechcunis

pa quitzacuilis pa camo moijlacus.
Jan yoje amhuanten Dios anmitzlalic
pa anquintechcunis pa ilacames pin
lalticpan pa yoje anquintzacuilis

pa camo moijlacusi. Huan sinda

in istal mochias pataca, cuaquin
¢quinami mochias istal oc sejpa? Amo
huil, yajmo unca cuali pa nindeno.

8

Quilasalo pa quiahuac huan in lacames
quitelicsalo.

14°Jan amhuanten san anunca
quinami in lahuilisli hual quilahuilia
inminyolo yehuanten pin lalticpan.
Jan yoje amhuanten anquinlahuilia
inminyolo quinami anquinmaxtia
Dios ilajtol. Huan anquinlahuilia
inminyolo pampa yojque anyulis
quinami Dios quinequi. Quinami se
caltilan hual unca pani pan se loma
(tepeD) amo huil molatia, jan yoje in
lahuilisli amo huil molatia. SHuan
amo quilalaltilo lacames se tapalquita
huan cuaquinon quilalilo itzindan se
chiquihuil hué. Quilalilo pa pani, huan
quinlahuis moxtin hual cate calijtic.
16 Ximomacahuiltican pa quimatisi
lacames pampa anyuli quinami Dios
ilajtol quinextilia pa yulis se. Yoje
anquinextilis pampa anmitzlahuilic
Dios anmoyolo. Yoje quiman quitasi
quinami anyuli anquichijtica len unca
cuali, cuaquin laquetzasi cuali inahuac
anmoTajtzin hual unca pin cielo
(ilhuicac).

Jests quinmaxtia quinami
huejcahuas ilajtol Dios

17°Amo xiquijtucan pampa nihualaya
pan lalticpan pa niclamis Dios
ilajtol huan in hual quimaxtije Dios
ilajtunijmes. No, amo nihualaya pa
niclamis, nihualaya pa annimitznextilis
neli len quinequilo quijtulo.
18 Annimitzilia melahuac inon: Amo yes
laquixtili se lajtol ca ilajtomes niman
tijtipichin pa ilajtol Dios sinda ayamo
mochiac mochi hual quijtida pampa
yahui mochia. Quema, cayas yoje pa
mochi in xixihuimes hual huejcahuasi
in cielo huan in lalticpan. ?Yoje, aqui
yes amo quinequis quichias len quijtta
se ilajtol Dios jan sinda unca se ilajtol
niman tipichin, huan sinda quinmaxtis
oc sequin pa camo quichihuasi len
quijtda in lajtol, cuaquin in se yes

niman tipichin capa Dios huelitia. Huan
aqui yes quichias len quijtia mochi
ilajtol Dios huan quinmaxtis oc sequin
pa yoje quichihuasi, cuaquin in se yes
hué capa Dios huelitia. 20Xicchihuacan
yoje, pampa annimitzilia amhuanten
amo quiman ancayas capa Dios
huelitia sinda jan anyuli anquichijtica
san quinami in fariseos huan
yehuanten hual quimaxtilo in lajtol.

Ca inminlachihualisli quijtulo pampa
inon Dios quinmita amo quipixticate
laijlaculisli. Huan inminlachihualisli
amo quinpalehuis pa yoje Dios
quinmitas.

Jests quinmaxtia quinami quita
cualanilisli
(Lc. 12:57-59)

21'Anquicaqui quiman
anmitzmomaxtililo quinami Dios pa
yina quinmilic totajtzitzian: “Amo
tilamictis. Huan aqui yes quimictis
oc se, yihual quihuicasqui ilaixpan
in la'ajuani pa quitexpahuisi huan
pa quitilanis pa yes lamictili.” 22Ma
yoje, nehual annimitzilia pampa aqui
yes cualanis ca icni, cuaquin yihual
quihuicasi ilaixpan in la'ajuani hué
pa quitexpahuisi huan pa quitilanis
capa yes lamictili. Huan aqui yes quilis
icni: “Amo timonotza nindeno”, yihual
quihuicasi ilaixpan in la'ajuani hué
pa quitexpahuisi huan pa quitilanis
pa yes lacocoltili. Huan aqui yes
quilis icni: “Tehual ti'elehuis, ma Dios
mitzpolehuilti”, yihual unca pa in ojli
hual laicanas pa capa amo mocahua pa
chichinahuis.

23 Yoje, se tonali ticualicas mohuendi
pa capa quilalilo ilaixpan Dios. Nepa
jan axcan tiquijnamiquis quinami
mocni amo mitziztica cuali pampa
yihual quijtda tel ticchihuilic o tiquilic
len amo cuali. 2#Pampin ayamo
xiclalili Dios mohuendi. Xipehua
xicchia inon: Xiajtiquisa pa anmochias

jan sejpa huan mocni. Cuaquin
ximocuepa, xiclali ilaixpan Dios
mohuendi.

25'Ximochijtiquisacan ca se lajtulisli
ca aqui yes mitzhuicas ilaixpan in
la'ajuani pampa tiquihuiquilia len
tomin. Quema, ximochijtiquisacan
ca se lajtulisli quiman anunca ca
yihual pan ojli. Ma camo ye pa yihual
mitztemaca pa in la'ajuani, huan in
la'ajuani mitztemacas in laquitzquini
huan yihual mijtzacuas pin calijtic.
26 Annimitzilia neli, amo quiman
tiquisas umpa sinda ayamo tilamis
ticlaxlahuis, mas que unca in tomin
niman tipichin.

Jestis quimaxtia quinami quinmita
yehuanten hual canalo oc sequin
sihuames hual amo inminyaxca

27°Anquicaquic quiman
anmitzmomaxtililo quinami Dios
quinmilic totajtzitzian pa yina: “Amo
ticanas oc se sihual hual ca yihual
amo timonamictic.” 28 Ma yoje, nehual
annimitzilia pampa aqui yes quiztias se
sihual pa yoje pehuas quinequis miac
pa monilus ca yihual, yoje yihual canac
in sihual pa iyolo.

29°Huan sinda quiztia
moixtololon pa moma cuali len hual
mitzlaijlacultia, cuaquin xijquixti huan
xiclasa huejca. Sinda san polehuiaya
se nadita mocuerpo, neli inon amo
yesquiaya polehuilisli hué pa tehual
quinami cataya sinda yesquiaya
lalasali mochi mocuerpo (monacayo)
pin tixuxli hual amo quiman
mosehuis. 39Huan sinda mojmosta
quichijtia momajma cuali len hual
mitzlaijlacultia, cuaquin xijcotona
huan xiclasa huejca. Sinda polehuiaya
jan se nadita mocuerpo, neli inon
amo yesquiaya polehuilisli hué pa
tehual quinami cataya sinda yesquiaya
lalasali mochi mocuerpo pa capa amo
mocahua pa chichinahuis.

Jests quimaxtia quinami quinmita
lacames hual quincajcahualo
inminsihuahuan
(Mt. 19:9; Mr. 10:11-12; Lc. 16:18)
Quijtulo pampa aqui yes
quicajcahua isihua, cuaquin ma
quimaca se amal hual lanextilis pampa
in sihual unca lacajcahuali. 32Ma yoje,
nehual annimitzilia pampa sinda aqui
yes quicajcahuas isihua, yoje yihual
quichihualtis isihua pa monilus ca se
lacal amo iyaxca sinda monamictis
oc sejpa in sihual. Yoje, ma camo
quijcuani se lacal isihua. Ma yoje,
sinda isihua moniluc ca oc se lacal,
cuaquinon unca iyaxca ilahuical pa
quicajcahuas isihua.

31

Jesds quimaxtia inahuac len tiquilis
Dios ca lajtol hual amo mopala
33’Noje, anquicaquic quiman
anmitzmomaxtililo quinami Dios
quinmilic totajtzitzian pa yina: “Amo
tiquilis ilaixpan Dios len hual unca
islacatilisli. Len yes tiquilis ilaixpan
toTata pampa ticchihuilis, cuaquinon
ticpias pa ticchihuilis.” 34Ma yoje,
nehual annimitzilia amo xiquili
nindeno ca lajtol hual amo mopala
ilaixpan Dios. Amo xiquili len tia
ticchia pan ipampa in cielo, pampa in
cielo unca capa Dios huelitia. 35 Amo
xiquili pan ipampa in lalticpan, pampa
in lalticpan unca quinami se icpali
capa Dios quinsehufa icxihuajmes. Amo
xiquili pan ipampa in caltilan hué
Jerusalén, pampa inon icaltilan hué
in Niman Hué hual unca Dios. 3¢ Amo
xiquili pan ipampa motzontecon,
pampa amo huil ticchias jan se
motzondi iztac o liltic. 37San quiman
anlananquilia, jan monequi pa
anquilis “quema” o “amo”. Xiquilican
yoje, pampa len yes oc se lajtol pa in
omenten unca lajtol hual anmitzilia in
lili.

10

Jestis lamaxtia quinami quinmita
lacames hual quinlacuepililo oc
sequin
(Lc. 6:29-30)
38’Anquicaquic quinami quijtulo:
“Sinda se quiquixtilis iixtololon oc
se, cuaquin jan yoje quicocoltisi
quiquixtilijtica iixtololon in se.
Huan sinda se quihuitequis oc se pa
icamac huan yoje quisas ilan in oc
se, cuaquinon jan yoje quicocoltisi in
se quiquixtilijtica noje ilan.” 3®Ma
yoje, nehual annimitzilia inon: Amo
xiquihuica pan lahueliltilisli se hual
mijchihuilia amo cuali. Niquijtda
aqui yes mijchihuilis len amo cuali,
xicmacahuilti pa mijchihuilis oc
sejpa in amo cuali. 4Huan sinda
se quinequi mitzhuicas ilaixpan in
la'ajuani pa mitzquixtis mocotoén,
cuaquin xicmacahuilti pa mitzquixtis
molaquen noje. 4'Huan aqui yes
mijchihualtis len, cuaquin xicchihuili
len mijchihualtia. Huan quema, amo
xicchihuili jan inon san pa in hual
mijchihualtis pa ticchihuis, xicchihuili
oc sejpa yoje miac. 42Xicmaca yihual
hual mitztemachia len. Huan amo
xiquili pampa no yihual hual quinequi
molanehuia len ticpia.

Jestis techmaxtia pampa monequi pa
tiquinlasojlasi tolacocolinijmes
(Lc. 6:27-28, 32-36)
43’Anquicaquic quinami quijtunijme:
“Ticlasojlas molasojli huan tijcocolis
molacocolini.” 44Ma yoje, nehual
annimitzilia inon: Xiquinlasojlacan
anmolacocolinijmes. Xiquinmilican
len cuali yehuanten hual anmitzililo
len amo cuali, xiquinchihuilican cuali
yehuanten hual amo anmitzixtocalo,
huan xiclajlanican Dios pa yehuanten
hual anmitztenehualo ca islacatilisli
huan anmijchihuililo len amo cuali
huan anmitztojtocalo. 43Xicchihuacan

yoje pa yoje anyes ixolomes
anmoTajtzin hual unca pin cielo.

Unca pampa yihual quichia pa quisas
itonali pa lacames amo cuajcuali

huan pa lacames cuajcuali. Noje
quinquiahuilia pani yehuanten hual
quichihualo cuali huan yehuanten

hual quichihualo amo cuali. 46Sinda
anquinlasojla jan yehuanten hual
anmitzlasojlalo, ¢len laxlahuilisli
ancanas? Nindeno. Quichihualo yoje
yehuanten in judios hual quilajlanilo
ilapixcalisli tomin pa in romanos hual
huelitilo pan amhuanten. 47 Huan sinda
anquinchihuilia quinami lajlasojli jan
yehuanten san hual cate ca amhuanten,
cuaquin jan anquichijtica san

quinami oc sequin lacames san. Noje
yehuanten hual amo judios quichihualo
yoje. Quema, yehuanten hual amo
quiximatilo Dios quichihualo yoje.
48Yoje, amhuanten xiyén (xiyecan)
quinami anmoTajtzin hual unca pin
cielo. Yihual quinlasojla moxtin huan
quinequi quinchihuilia cuali moxtin.

Jests quimaxtia quinami
ticchihuasi in hual cate cuajcuali

6 "Ximolachilijtiacan pa

camo anquinchias innojen
cuajcuali inminyampa in lacames
jan pa yoje yehuanten anmitzitasi
anquinchijtica. Sinda anquichia
yoje, amo anmitzmacas laxlahuilisli
anmoTajtzin hual unca pin cielo (pa
ilhuicac). 2Yoje, quiman yes ticmacas
len yehuanten hual amo quipialo
miac, amo xilamachiltitinemi pa
yoje moxtin quimatisi in cuali hual
ticchijtica. Yoje quichihualo yehuanten
hual quinequilo nesilo quinami
lacames hual quimolancuacuetzililo
pa quimahuisusi Dios miac. Ma yoje
cate lacuajcuamananijmes. Nesilo yoje
cuali huan neli cate amo cuali. Quema,
lamachiltitinemilo pin tiopajmes huan
pa ojlimes pa yoje lacames laquetzasi

cuali pampa yehuanten quinchihualo
in cuali. Annimitzilfa neli, yehuanten
amo quipiasi oc se laxlahuilisli pa in
laquetzalisli cuali hual quijtusi lacames
inminahuac yehuanten. Amo canasi
Dios ilaxlahuilisli. 3Tehual quiman
ticmacas len yehuanten hual amo
quipialo miac, amo ximomacahuilti
pa quimatis molasojli niman cuali.
4Xicchia yoje pa yoje amaqui quimatis
pampa ticmacac len yehuanten hual
amo quipialo. Huan moTajtzin pin
cielo quita mochi hual amo quimatilo
lacames, huan yihual mitzmacas
molaxlahuilisli.

Jests technextilia quinami monequi
pa ticlajlanisi Dios
(Lc. 11:2-4)

5’Huan quiman ticlajlanis Dios,
amo tiyes quinami yehuanten hual
quinequilo nesilo quinami niman
lamahuisujquimes ilaixpan Dios.
Yehuanten quixtocalo miac pa
quilajlanisi Dios moquezticate calijtic
pin tiopajmes huan pa inmintenco in
ojlimes, pa yoje lacames quinmitasi.
Annimitzilia neli, yehuanten
axan canaje inminlaxlahuilisli.
Inminlaxlahuilisli unca in laquetzalisli
cuali yehuanten hual quinmitalo
quijtulo quiman quichihualo cuali.
Amo canasi Dios ilaxlahuilisli. ® Tehual,
quiman yes ticlajlanis Dios, xia ca capic
ticayas mohuian. Xiclajlani moTajtzin
pin cielo hual unca ca tehual quiman
tiunca mohufan. Huan moTajtzin pin
cielo quicaqui huan quita len ticchijtica,
mas que lacames amo quicaquilo
huan quitalo. Huan yihual mitzmacas
molaxlahuilisli.

7’Huan quiman yes anquilajlanis Dios,
amo xiquijtutinemican oc sejpa huan
oc sejpa lajtomes hual amo tiquinpalalo.
Yoje quichihualo yehuanten hual amo
quineltocalo Dios. Yehuanten quijtulo
pampa inmindioses quincaquisi

pampa quinmilijticate in lajtomes
miac. 8 Amo xiyén quinami yehuanten,
pampa quimati Dios anmoTajtzin len
monequi pa anquipias quiman ayamo
anquilajlanic. 2 Yoje, monequi pa
anquilajlanis Dios ca lajtomes quinami
innojen:
ToTajtzin hual tiunca pin cielo,

ma momajtican moxtin pampa

motoca unca hué.

10 Ma ajsi in tonali quiman tihuelitis
pa mochi cajcapa, ma mochihua
quinami ticnequi pin lalticpan,
quinami yoje unca pin cielo.

" Xitechmaca pa tijcuasi hual
monequi pa tijcuasi mojmosta.

12 Hyan xicpujpuhua len yes amo
cuali timijchihuilije, quiman
tehuanten ticpujpuhuaje
yehuanten hual tejchihuilije len
amo cuali.

13 Huan amo xilamacahuilti pa
techajsis len hual tejchihuilis pa
timoijlacusi.

Quema, xitechmacahuili pa camo
techmatoca in se hual amo unca
cuali, in lili,

pampa unca moyaxca pa
tihuelitis huan unca moyaxca
mochi lahueliltilisli, huan
unca moyaxca in laixpelalisli
cualtichin huan in lahueyilisli.
Amo mocahuas pa yes yoje.

Yojque ma ye.

14°Sinda anquinpujpuhuas in

lacames hual anmijchihuilije amo
cuali, cuaquin anmoTajtzin pin cielo
noje anmitzpujpuhuas. 5Huan sinda
amo anquinpujpuhuas in lacames hual
anmijchihuilije amo cuali, cuaquin
amo quinpujpuhuas anmoTajtzin pin
cielo in amo cuali hual anquichiac.

Jestis quimaxtia quinami monequi
pa mosahuasi lacames
16’Hyan amo inon san. Quiman
yes anmosahuas, amo xiyén quinami

yehuanten hual quinequilo nesilo
niman lamahuisujquimes hual
quimolancuacuetzililo Dios miac.
Quichihualo pa nesisi inmixco ca
miac icnotilisli. Nesilo quinami
quincocojtica miac inminyolo, pa yoje
monextilisi inminyampa in oc sequin
pampa mosajticate. Annimitzilia

neli, yehuanten inminlaxlahuilisli
unca quiman lacames quinmitalo
mosajticate, huan amo canasi Dios
ilaxlahuilisli hual yihual temaca.
17Huan tehual, quiman timosajtica,
ximotzicahuasti huan ximoixpaca
quinami ticchia mojmosta. 18 Yoje
amo timonextilis ca oc sequin lacames
pampa timosajtica. Ma yoje, quiman
timosahuas, mas que amo mitzizticate
lacames, Dios moTajtzin mitzitas. Huan
Dios moTajtzin hual quita len ticchia
quiman tiunca mohuian mitzmacas
molaxlahuilisli.

Jestis techilia quinami monequi pa
ticajcoquisi len ipati miac
(Lc. 12:33-34)

19°’Amo xiyulican anmajcoquilijtica
innojen hual ipatilo miac nican
pan lalticpan. Nican pan lalticpan
quinmijlaculo in ocuilimes, noje palanilo
huan moaxixalo. Noje lahuajuanalo
in laixtequinijmes pa calaquisi
capa cate pa yoje quinmixtequilisi.
20 Quema, ximajcoquilijtiacan pin
cielo len Dios quijttia pampa monotza
miac. Mochi in cuali hual anquichia
pan lalticpan Dios quijnamiquia huan
anmitzajcoquilia anmolaxlahuilisli
pin cielo. Nepa amo quinmijlaculisi
in ocuilimes, amo palanisi, amo
moaxixasi, huan amo lahuajuanasi
pa calaquisi pa quinmixtequilisi.
21Quema, ximajcoquilican pin cielo len
Dios quita ipati miac, pampa capa yes
anquipias la'ajcoquili len amhuanten
anquijtiia pampa ipati miac, yoje anyulis
anquijnamictica capa unca.

Jests techilia quinami unca in
lahuilisli laijtic tocuerpo
(Lc. 11:34-36)

22’pan ipampa iixtololon se, yihual
quita in lahuilisli, huan ca iixtololon
huil lachia pa quichia mochi. Yoje,
sinda unca cuali moixtololon, cuaquin
huil ticchia cuali mochi pampa tiunca
mochi pin lahuilisli. Huan jan yoje
moyolo mitzlahuia molaijtic. Sinda
unca cuali moyolo, ticmatis len yes
Dios quita pampa monotza pa quichias
se huan yoje ticchfas. 23Huan sinda
unca cocoxqui moixtololon, cuaquin
unca quinami unca pin laticumac
mocuerpo (monacayo). Huan jan
yoje sinda moyolo amo mitzlahuilia
molaijtic, amo ticmatis len yes
Dios quita pampa monequi pa yulis
quichijtica se. Cuaquin tiunca pin
laticumactilisli hual unca niman amo
cuali. Yojque, iniman amo cuali yes
molaticumactilisli sinda amo unca cuali
moixtololon!

Jestis techilia quinami Dios quita
tomin
(Lc. 16:13)

24ge tequipanujquil amo huil
quintequipanuilia ome itecojuan. Unca
pampa yihual quicocolis in se huan
quilasojlas in oc se, o quitequipanuilis
cuali in se huan quixijxicus in oc se.
Huan amhuanten jan yoje amo huil
anquitequipanuilis Dios sinda anyuli
anmotequipanuilijtica san pa yoje
anmonechiculis miac tomin.

Jestis techilia quinami Dios
quinmolachilia ixolomes
(Lc. 12:22-31)
25°yoje, annimitzilia inon: Amo
ximomajtican quiman anquijnamiquia
quinami anyahui anyuli nican pan
lalticpan. Amo ximomajtican inahuac
quinami ancanas len anquicuas o

ancunis. Noje amo ximomajtican
inahuac len yes monequi pa
anmocuerpo, quinami ancanas
len calica anmolaquentis. Dios
anmitzmacac anmoyulilisli. Pampin
neli unca yihual anmitzmacas len
anquicuas huan ancunis pa yoje
anyultias. Huan yihual anmitzmacac
anmocuerpo, huan unca neli yihual
anmitzmacas tzotzomajli calica
anmolaquentis. 26 Xiquinmitacan in
tutomes hual palanilo pin ijyecal.
Amo latocalo, amo lapixcalo, amo
quisajsacalo nindeno pa capic
cajcoquilis. Ma yoje quinlacualtia
anmoTajtzin hual unca pin cielo.
Huan amhuanten anmonotza miac.
Yehuanten amo yoje miac monotzalo.
27Hyan amo unca se capa amhuanten
hual huil huejcahua pa yultias oc
sequin tonalijmes jan pampa lajttia
pa iyolo pampa yahui motolinia pa
yultias oc se nadita. 28Huan ¢leca
anmomajtia inahuac quinami ancanas
anmotzotzomajli? Xiquinmitacan
in xuchimes pin cuajlan quinami
moscaltilo. Amo tequipanulo huan
amo tzahualo. 29Ma yoje, annimitzilia
pampa in hué Salomén ca mochi itomin
amo molaquentic cualtichin quinami
nesilo in xuchimes. 30 Pampin, sinda
Dios quichia cualtichin in sacal hual
moscaltitica pin cuajlan, huan mosta
cuajnesi huaquis huan quilasasi pin
tixuxli, cuaquin niman neli unca yihual
anmitzlaquentis amhuanten, mas que
amo anquilalia mfac laneltocalisli ca
yihual.

31"Yoje, amo ximomajtican, amo
xiquijtucan: “¢Len tijcuasi? Huan ¢len
ticunisi? Huan ¢ca len timolaquentisi?”
32yehuanten hual amo quineltocalo
Dios yultialo quitemujticate quinami
quipiasi mochi innojen. Amhuanten,
amo ximomajtican, pampa anmoTajtzin
hual unca pin cielo quimati pampa
monequi pa anquipias mochi innojen.

33Yoje, pampa anquimati Dios quimati
len monequi pa anquipias, xicnequican
pa Dios huelitis pan amhuanten.
Quema, xicnequican inon, amo yoje
miac xicnequican mochi innojen oc
sequin. Huan noje, mas que anquinequi
mochi innojen, monequi niman miac pa
anyulis amo laijlaculi quinami yihual
Dios quinequi huan quinami yihual
anmitzhueliltia pa anyulis. Huan mochi
innojen hual monequi pa anquipias,
Dios anmitzmacas noje. 34Yoje, amo
ximomajtican inahuac len yahui panta
mosta, pampa quiman ajsis mosta,
cuaquin cayas len amo cuali hual

unca iyaxca in tonali san. Huan Dios
quichias pa quisas quinami yihual
quinequi. San in amo cuali hual pantia
pan se tonali miactzini pa in tonali.

Jestis quijtiia pampa monequi pa
camo tilatenehuasi
(Lc. 6:37-38, 41-42)
7 ’Ximocahuacan pa anquinequis
anlatenehuas inahuac in hual
quijtulo huan quichihualo oc sequin.
Yoje amhuanten amo anyes latenehuali.
2ginda anlatenejtias pampa in
hual quijtulo huan quichihualo oc
sequin, cuaquin anyes latenehuali jan
quinami anquintenehuac oc sequin.
Cayas ca amhuanten jan quinami
lacames molamachihuililo. Ca in
lamachihualoni calica anlamachihuilia,
Dios anmitzlamachihuilis amhuanten.
3Huan ¢leca timoijnamiquiltia
inahuac mocni ilaijlaculisli tipichin,
huan amo timoijnamiquiltfa inahuac
molaijlaculisli niman hué? Tiunca
quinami se hual quita se lalpotocli
pa iixtololon oc se, huan amo tiquita
in cuahuil niman hué hual unca pa
tel moixtololon. 4Pampin, amo unca
moyaxca pa tiquilis mocni: “Ma
nimitzpalehui pa timocahuas pa
ticchias molaijlaculisli.” iXiquita!
Tel ticchijtica se laijlaculisli niman

tetzcuinuc. 3iLacuajcuamanani tehual!
Ticnequi pa tinesis cuali inminlaixpan
oc sequin, huan ma yoje amo tiunca
cuali. Ximonextili pa tilajtus melahuac
pa moyolo inminahuac oc sequin.
Ximocahua pa ticchias molaijlaculisli
hueyote, cuaquin ticmatis quinami
huil ticpalehuis mocni pa mocahuas pa
quichias ilaijlaculisli tipichin.

6’Amo xilaqueztiacan ca ilajtol
Dios inminlaixpan lacames hual
motzacuililo pa camo quicaquisi
pampa quixijxiculo Dios ilajtol.
Yesquiaya quinami anquimaca
pelojmes pa quicuasi len iyaxca Dios,
huan yesquiaya quinami anquinlasa
inminlaixpan in cuchis tixcalitos hual
ipatilo miac. Quintelicsalosquiaya in
yulijquimes huan momalinalosquiaya
pa anmitzcotonalosquiaya.

Jestis quijtiia pampa monequi pa
tiyulisi ticlajlanticate Dios
(Lc. 11:9-13; 6:31)

7Xiyultiacan anquilajlantica
Dios, huan yihual anmitzmacas
len anquitemachis. Xiyultiacan
anquitemujtica len Dios quipia
pa anmitzmacas, huan anquitas.
Xiyultiacan anquinoztica Dios huan
yihual anmitzlapulis quinami in
lalapujquimes pin cielo pa yoje
anmitzcaquis len anquilajlantica.
8Unca pampa aqui yes yultias
quitemachijtica Dios, yihual canas in
hual quitemachis. Huan aqui yes hual
yultias quitemujtica len Dios quipia
pa quimacas yihual, yihual quitas.
Huan aqui yes yultias quinoztica, Dios
quilapulis.

9°Amo unca se lacal ca amhuanten
hual quimacas ix6l se tixcali sinda ixdl
quitemachis len quicuas. 1®Huan sinda
ix6l quitemachis se michin, itajtzin
amo quimacas se cuhual. " Yoje, mas
que amhuanten anunca amo cuali,
ma yoje anquimati anquinmaca

anmoxolomes innojen hual cuajcuali.
Huan noje niman miac quimati quichia
yoje anmoTajtzin hual unca pin cielo.
Amhuanten amo quiman anquimati
anquinmaca innojen cuajcuali quinami
yihual quimati. Huan unca neli yihual
quinmacas innojen cuajcuali yehuanten
hual quitemachilo.

12>Yoje, mochi len yes
anquinequisquiaya pa
anmijchihuililosquiaya lacames, jan
yoje amhuanten xiquinchihuilican
yehuanten. Sinda anquichia yoje,
cuaquin yoje anquineltocatia mochi
hual quijtia Dios ilajtol huan mochi
hual quijcuiluje Dios ilajtunijmes.

Jestis quimaxtia quinami calaqui se
pa iojli
(Lc. 13:24)
13:Quiman ancanas Dios iojli,
cuaquin unca quinami ancalactica pa
se lalapujquil pitzahuac, pampa pan
Dios iojli yihual anmijtzacuilia pa camo
anyulis quinami yehuanten hual amo
cate pan iojli. Ma yoje, xicalaquican
pa in lalapujquil pitzac. Sinda ancanas
in ojli hual anmitzlaicana pa quiahuac
in ojli capa Dios unca, cuaquin in
unca quinami se ojli palahuac. Unca
palahuac capa calaquilo lacames
pa canasi in ojli. Huan cate miac
hual calaquilo umpa huan polehuisi,
amo quiman quipiasi Dios iyulilisli.
14pampin, xicanacan Dios iojli. Se
cana Dios iojli quinami calaqui se pa
se lalapujquil pitzac, huan Dios iojli
unca quinami pitzahuac pa canas. Ma
yoje anmitzlaicana capa anquipias Dios
iyulilisli. Huan amo cate miac hual
quitalo Dios iojli pa canasi.

Jestis quimaxtia quinami
tiquiximatilo se cuahuil
(Lc. 6:43-44)
15°Ximolachilican pa camo
anmitzcuajcuamanasi coyomes hual

molaquentilo quinami borregos.
Quichihualo yoje pa huil calaquisi
capa cate in borregos pa quinmictisi.
Jan yoje cate sequin lacames. Nesilo
capa amhuanten huan lajtulo quinami
cataloaya Dios ilajtunijmes, huan amo
cate ilajtunijmes mejmelahuac. Jan
quinequilo anmijchihuililo amo cuali.
16 Anquimatis pampa yehuanten cate
islacatinijmes pampa quichihualo inon.
Unca quinami anquimati len cuahuil
pampa laqui ilaquilyo. Ma annimitzilia
se lanextilisli: Amo quitequilo uvas pan
huitzcuajtzitzindis huan amo quitequilo
higos pan ipacholimes huizlimes.

17 Jan yoje laqui mochi cuahuil cuali
ilaquilyo cuali. Se cuahuil amo cuali
laqui ilaquilyo amo cuali. '8Se cuahuil
cuali amo huil laqui ca ilaquilyo amo
cuali. Huan se cuahuil amo cuali amo
huil laqui ca ilaquilyo cuali. **Mochi
cuahuil hual amo laqui ca ilaquilyo
cuali quicotonalo pa quimayahuisi,
huan quilasalo pan tixuxli. 20 Yoje,
anquimatis quinami cate lacames pan
ipampa inon hual quichihualo, jan
quinami anquimatis calia cuahuil unca
pan ipampa ilaquilyo.

Innojen cate yehuanten hual amo
cayasi capa Dios huelitia
(Lc. 13:25-27)

21°Amo cate yehuanten hual jan
yultialo nechilijticate: “Tata, Tata”, hual
quipiasi inmintequipanulisli ca Dios
capa huelitia. Amo cate noyaxca san
pampa nechnotzalo. Quema, quipiasi
inmintequipanulisli capa Dios huelitia
jan yehuanten san hual quichihualo len
quinequi noTajtzin hual unca pin cielo.
22p, in tonali quiman Dios latexpahuia,
cuaquin nechilisi miac, quil: “Tata,
Tata, ¢amo tiquinlaquetzilije lacames
molajtol, tiquinmilijtataloaya pampa
ticpialoaya molahueliltilisli pa
tiquinlaquetzililosquiaya? Huan
¢amo tiquinquixtililoaya in ijyecames

amo cuajcuali yehuanten? ¢Amo
timijtzajtzililoaya ca motoca pa yoje
tiquinquixtililosquiaya? Huan ¢amo
tiquinchihuaje miac lachihualisli

hual quinlachialtije lacames ca
lamaijtilisli? Tiquinchihuaje pan ipampa
ilahueliltilisli motoca.” 23 Cuaquinon
niquinmilis ca lajtol hual quicaquisi
cuali, niquinmilis: “Amo quiman
annimitziximatic. Xiquisacan nolaixpan
nehual, amhuanten hual mojmosta amo
anquichia quinami quijtta nolajtol.”

Se lacal hual quimati huan se hual
amo quimati
(Mr. 1:22; Lc. 6:47-49)

24Yoje, niquilis len hual lanextilis
quinami unca se lacal hual quicaquis in
hual niquijtta huan quichias quinami
niquijtGa. Unca quinami se lacal hual
quimati, se lacal hual quichiac icali
pani in tel hué. 25Huan huetziaya
chicahuac in quiahuil huan lejcuc miac
in al pin atenco hué. Toyajtataya, huan
ijyecaya chicahuac. Quihuitequiaya
in cali in ijyecal, huan ma yoje amo
xitinic in cali, pampa in lacal quichiac
pani in tel hué. 26 Huan aqui yes
quicaquis in nolamaxtilisli huan ma
yoje amo quichia quinami quijttia unca
quinami se lacal hual amo quimati.
In lacal quichiac icali pan xalipan.
27Huetziaya chicahuac in quiahuil
huan lejcuc in al pin atenco hué.
Toyajtataya, huan ijyecaya chicahuac.
Quihuitequiaya in cali in ijyecal huan
xitinic in cali huan icataya xitinilisli
tetzcuinuc quiman huetzic!

28Huan quiman laquisac quijtuc
Jests in lamaxtilisli, moitaje ca
lamajtilisli niman miac in lacalera
pampa quinmaxtiaya innojen. 2% Cataya
pampa yihual quinmaxtiaya quinami
se hual quipia lahueliltilisli pa lamaxtis
yoje. Yehuanten amo quijtuloaya
pampa yahuiaya lamaxti yoje. Amo
lamaxtiaya quinami yehuanten hual

quimaxtiloaya inminlajtol in judios.
Yihual quinmaxtiaya ca lahueliltilisli.

Nican quijtiia quinami Jests
lapajtiaya
(Mr. 1:40-45; Lc. 5:12-16)

Temuc Jestis nepa pin tepetzindi

(loma), quitocaloaya niman mfac
lacames huan sihuames. 2Huan hualac
ca yihual se lacal quipiaya se cocolisli
pan icuilaxli, in cocolisli itoca lepra.
Hualac capa Jests in lacal ca in lepra
huan quimolancuacuetzilic, quilic:

—Tata, sinda jan ticnequis, huil
tichpajtis.

3Huan quixilanic Jests imajma,
quimatocac, quilic:

—Nicnequi nimitzpajtia, xipajti.

Huan jan ajnaxcan pajtic in lepra.
4 Cuaquin Jests quilic:

—Ximoiztia pa camo tiquilis amaqui.
San xia ximonextili in tiopista, huan
xicuica ca tehual in huendi hual Moisés
quijtuc pin lajtol pa ticmacas. In huendi
quinnextilis moxtin pampa tipajtic.

Jestis quipajtia se tequipanujquil
hual iteco quixtocaya miac
(Lc. 7:1-10)

5 Jestis calaquic pin caltilan
Capernaum. Cuaquinon hualac capa
yihual se ilaicanani in guaches
romanos. In laicanani quilajlanic Jests
ca icnotilisli, quilic:

6__Tata, unca pa nochan se x6l hual
unca notequipanujquil, yihual lastica
pan lapexli. Amo huil molini, unca
niman cocoxqui.

7 Cuaquin Jests quilic:

—Nihualas pa nicpajtis.

8 Quinanguilic in laicanani:

—Tata, amo nimonotza pa tehual
tihuds pa nochan. Jan xiquili in lajtol
san, huan pajtis notequipanujquil.
9Nehual noje nilacal hual
nictequipanuilia oc se hué hual nechilia
len monequi pa nicchias. Huan nehual

niquinpia guaches hual quipialo pa
quichihuasi len niquinmilia. Niquilia
se: “Xia”, huan yahui. Niquilia oc

se: “Xihua”, huan huala. Niquilia
notequipanujquil: “Xicchia inon”, huan
quichia. Pampin nicmati yihual pajtis
pampa tel ticpia lahueliltilisli pa
lapajtis jan ca molajtol san.

10 Quicaquic inon Jests, mocahuac
quinmiztica yehuanten nepa, lachiac
molapolultitataya, cuaquin quinmilic
yehuanten hual quitocatihualaloaya:

—Annimitzilia neli, amo quiman
niquitac jan se ca moxtin amhuanten
israelitos hual laneltoca quinami in
lacal romano. 1 Huan annimitzilfa
inon: Cayasi pa mochi in lalticpan
miac quinami in laicanani hual
hualasi huan cayasi ca Dios quiman
huelitia. Quipiasi miac paquilisli.
Quema, quinxiluilis Dios in cuali
hual quinmacas yehuanten huan
Abraham huan Isaac huan Jacob.
12Ma yoje, Abraham imiahuimes
hual amo laneltocalo amo quipiasi
inminlaxilulisli capa Dios huelitia.
Quema, quijtulo pampa cayasi ca
Abraham huan Isaac huan Jacob pampa

unca inminyaxca Abraham imiahuimes.

Ma yoje, amo cayasi nepa. Cayasi
latzacuali pa quiahuac, hual amo cayas
capa Dios huelitia. Mocahuasi capa
laticumac. Nepa mocaquis chocalisli
huan quincuajcuasi inminlames pampa
moitasi capa unca lacocoltilisli.

13 Cuaquinon Jests quilic in
laicanani:

—Xia cuaquin. Huan quinami
ticneltocac, cayas jan yoje.

Huan pajtic itequipanujquil jan
ajnaxcan in tonali.

Jests quipajtia Pedro isihua inantzin
(Mr. 1:29-31; Lc. 4:38-39)
14Hualac Jests pa ichan Pedro. Nepa
quitac Pedro isihua inantzin lastataya
pan lapexli, totoniaya chicahuac.

15 Cuaquin quimatocac imajma in
sihual huan yajmo quipiaya totonalisli.
Huan moquetzac in sihual, pehuac
quinyucxiltilic len quicuasi.

Jests quinpajtia miac cocoxquimes
(Mr. 1:32-34; Lc. 4:40-41)

16 Quiman tiolactitiahuiaya,
quihualiquilije Jests miac hual
quinpialoaya ijyecames amo cuajcuali
hual quinmantiaje mojmosta. Jests
quinquixtilic in ijyecames jan
quinmilijtica pa quisasi. Quema,
quinpajtic moxtin hual cataloaya
cocoxquimes. 17 Yojque mochiac len
quijcuiluc pa yina Isafas ilajtuni Dios.
In Isaias quijcuiluc quinami Cristo
yahuiaya lapajti quiman hualaya pan
lalticpan, quijtuc: “Yihual techijcuanilic
tococolisli huan quinpajtic
tococoxquimes.”

Sequin quijtulo pampa quinequilo
quitocalo Jestis
(Lc. 9:57-62)

18 Axan quiman quinmitac Jests
niman miac hual quiyahualujtataloaya
inahuac yihual, quinmilic
imonextilinijmes pa panulosquiaya
ca yoje itenco (analco) in al huejcalan.
19Huan hualac capa Jests se ilamaxtini
in judios inminlajtol lajcuiluli hual
quineltocalo in judios. Quilic:

—Lamaxtini, nimitztocas ca capic
yes tias, nicnequi nimochias se
momonextilini tehual.

20Hyan Jests quilic:

—~Quipialo in zorras
inmincojcoyunqui capa chantilo.
Quipialo in tutomes capa mosehuilo.
Ma yoje, nehual ilacal in cielo amo
nicpia capa noyaxca pan lalticpan,
huan yoje yes ca tel sinda tichtocas.

21Huan oc se imonextilini quilic:

—Tata, xichmacahuilti pa nel nias
pa niclaltocas notajtzin. Cuaquin
nimitztocas.

22Hyan Jests quilic:

—Xichtoca pa timochias
nomonextilini. Oc sequin amo quitalo
pampa unca len hué quinami Dios
huelitia. Yehuanten quinami micticate
pa inminyolo. Ma quinlaltocacan
yehuanten innojen mijquimes.

Jestis quinsehuia in ijyecal huan in
al huejcalan hual majcoquiaya
(Mr. 4:35-41; Lc. 8:22-25)
23 Cuaquin calaquic se barco
huan quitocaje imonextilinijmes.
24 Nejnentiyahuiaya in barco pa al,
huan jan ajnaxcan hualajtiquisac je
ijyecal chicahuac ca quiahuil pan
in al huejcalan. Majcoctataya in al
huan ca nadita yahuiaya moijsima in
barco ca in al hual calaquiaya laijtic
pin barco. Ma yoje, coxtataya Jess.
25pampin uyajtiquisaje ca yihual
imonextilinijmes, quejxiltije, quilije:
—iTata! iXitechquixtili pa
topolehuilisli! iTialo timoatoctilo!
26 Huan quinmilic:
—¢Leca anmomajtia? ¢Amo anquipia
san se nadita laneltocalisli ca nehual?
Cuaquinon moquetzac huan
quinmilic chicahuac in ijyecal huan in
al hué pa mosehuisi huan mosehuije
jan ajnaxcan. 27 Huan moitaje ca
lamaijtilisli in lacames, quijtuje:
—¢Len lacal inon? iQuineltocalo in
ijyecal huan in al huejcalan!

Jestis quinpajtia ome lacames
hual quinpialoaya miac ijyecames
ej'elehuis
(Mr. 5:1-20; Lc. 8:26-39)
28Huan ajsije ca yoje itenco (analco)
capa cataya inminlali yehuanten
itocaloaya gadaratecos. Nepa pin
lali quinamiquije ome lacames
hual quinpialoaya ijyecames amo
cuajcuali hual amo mocahualoaya
pa quinmanalosquiaya. Quisaloaya
in omenten capa quinlalpachulo

mijquimes, cataloaya niman ej'elehuis.
Pampin moxtin momajtije pa
panusquiaya ca umpic. 22Huan jan
axcan tzajtzije chicahuac, quilije:

—iJests, tehual Dios ixolol!
¢Len ticpia pa tiquitas ca
tehuanten? ¢Tihualac ca nic pa
titechcocoltisquiaya? iAyamo ajsic in
tonali pa ticayasi lacocoltili!

30Huejquita capa yehuanten
moitilije miac cuchis (coyamimes)
lacuajtinemiloaya. 3" Yoje in ijyecames
quilajlanije Jestis ca mochi inminyolo,
quilije:

—Sinda titechtojtoquilis,
xitechmacahuilti pa ticalaquisi laijtic
innojen miac coyamimes.

32Huan Jestis quinmilic:

—Xiquisacan pa laijtic innojen
lacames huan xiacan.

Cuaquin quisaje pa laijtic yehuanten,
calactiaje pa innojen coyamimes
laijtic. Huan ixiquitacan! Mochi in
coyamilera molalujtiquisaje pa se
temudn (temuayan) huan molasaje pin
al huejcalan, moatoctije.

33Huan yehuanten hual
quinlachililoaya in coyamilera choluje.
Uyaje pa in caltilan, quinpuhuilije
mochi in hual quinpanuc in omenten
hual in ijyecames amo cuajcuali
quinmananijme. 34Huan quisaje
moxtin yehuanten pin caltilan pa
monamiquilosquiaya ca Jesis. Nepa
quitaje huan quitemachije ca mochi
inminyolo pa quisasquiaya pa
inminlali.

Jestis quipajtia se lacal amo huil
molinic
(Mr. 2:1-12; Lc. 5:17-26)

Cuaquin calaquic Jestis pan

in barco, quipanajtiac in al
huejcalan, ajsic pa icali yihual. 2Huan
quita, sequin lacames quihualiquilije
se lacal cocoxquil, amo huil moliniaya.
Quimantihualaje lastataya pan len

quinami lapipixtiloni. Huan Jests
quitac quinami quineltocaloaya pampa
yihual huil quipajtic in lacal. Yoje,
quilic in lacal hual amo huil moliniaya,
quilic:

—Amo ximomajti, Nito, nicpujpda
molaijlaculisli.

3Huan xiquita, sequin ilamaxtinijmes
inminlajtol in judios hual quinnextilia
quinami quimolancuacuetzililo Dios
quijtuje laijtic yehuanten inminyolo:

—In lacal quihuejuecaltitica Dios.
Mochia quinami Dios pampa quijtia
inon.

4 Jestis quimatic len quijtuloaya laijtic
inminyolo huan quinmilic:

—¢Pa len anquijtutica in amo
cuali laijtic anmoyolo? 3Sinda san
niquilia in lacal pampa nicpujpuhua
ilaijlaculisli, amaqui yoje
quimatisquiaya sinda neli nicpia
Dios ilahueliltilisli. Ma yoje, sinda
niquilia pa moquetzas pa nejnemis,
cuaquin moxtin quimatilosquiaya
pampa nicpia Dios ilahueliltilisli
sinda in lacal moquetzasquiaya huan
nejnemisquiaya. ® Yoje, axan anyahui
anquimati pampa nehual ilacal in cielo
nicpia lahueliltilisli pan lalticpan pa
nicpujpuhuilis se ilaijlaculisli.

Cuaquinon mocuepac quitac Jests in
lacal hual amo huil moliniaya, quilic:

—Ximoquetza, xicana molapipixtiloni
huan xfa pa mochan.

7 Cuaquin moquetzac huan uyac
pa ichan. 8Huan quiman quitaje
inon in lacalera, momajtije huan
quijtuje lajtomes huejué pa Dios hual
quinmacac lacames lahueliltilisli hué
quinami in hual quipiaya Jests.

Jestis quinotza Mateo
(Mr. 2:13-17; Lc. 5:27-32)
9Cuaquin yajtiac Jests pa iojli
in caltilan capa cataya, quitac se
lacal motocaya Mateo. Molaliaya
tequipanujtataya pin cali capa

laxlahuiloaya ilapixcalisli tomin pa in
lahueliltilisli romano. Jests quilic:

—Xichtoca pa timochias
nomonextilini.

Huan moquetzac Mateo, quitocac.

10 Cataya se tonali molalijtataya
Jests pin cali pa lacuas, huan quita,
hualaje huan molalije ca yihual huan
imonextilinijmes miac lacames hual
cantiahuiloaya ilapixcalisli tomin pa
in lahueliltilisli romano. Noje hualaje
miac judios hual amo quineltocaloaya
cuali in lajtol hual quijtta quinami
monequi pa quimolancuacuetzilisi
Dios in judios. Y Quiman quitaje
inon yehuanten hual quineltocaloaya
inminlamaxtilisli in fariseos, quinmilije
Jestis imonextilinijmes:

—¢Leca lacua anmolamaxtini
ca yehuanten hual techanililo
ilapixcalisli tomin huan ca yehuanten
hual amo quineltocalo cuali in
lajtol hual technextilia quinami
ticmolancuacuetzililo Dios?

12Quiman quicaquic Jests inon,
quinmilic:

—Yehuanten hual amo cate cocoxqui
amo quinequilo lapajtini. Quema,
quinequilo lapajtini pa quinpalehuis
yehuanten hual cate cocoxqui.

Huan jan yoje cate yehuanten hual
quijtulo laijtic inminyolo pampa amo
cate laijlaculi. Amo quinequilo pa
niquinpalehuis. Cate quinami lacames
hual quijtulo pampa amo cocoxqui.
Amo quinequilo pa quinpalehuis

se lapajtini. Huan lacames hual
laijlaculi cate quinami yehuanten hual
cocoxqui, quinequilo pa niquinpalehuis.
13Ma yoje, amhuanten, xiacan
ximonextilican len quinequi quijtta
Dios quiman quijta: “Nicnequi pa
quimatisi laicnilisi yehuanten hual
nechneltocalo. Amo nicnequi pa jan
nechlalilisi huendis nolaixpan san.”
Nehual nihualaya pa niquinnotzas

in lacames laijlaculi pa quipalasi

inminyolo pa pehuasi laijnamiquisi
quinami Dios laijnamiquia. Amo
nihualaya pa niquinnotzas yehuanten
hual pa inminyolo amo cate laijlaculi.

¢Leca amo mosahualo
imonextilinijmes Jests?
(Mr. 2:18-22; Lc. 5:33-39)

14 Cuaquinon hualaje capa Jests
in lacames hual quitocaloaya Juan
Lacuayatequini, quilije:

—¢Leca timosahualo miac tehuanten
huan yehuanten hual quitocalo
inminlamaxtilisli in fariseos? Tehual
momonextilinijmes amo quiman
mosahualo.

15Huan Jests quinmilic:

—Amo huil mosahualo ilasojlimes se
lacal hual monamictia quiman cate ca
yihual. Huan nehual niunca quinami
in lacal hual monamictia. Ma yoje,
ajsisi tonalijmes quiman quinquixtilisi
in lacal hual monamictia hual nel
niunca quinami yihual. Quinquixtilisi
ilasojlimes, huan cuaquin yehuanten
mosahuasi.

18°Amaqui quilalia se tzotzomaijli
yancuic pan se tzotzomajli hual
unca cacaxlito pa quitzomas ca
in yancuic, pampa in tzotzomajli
yancuic hual quilalfa ipan mocololtaa
huan quitzayana in tzotzomajli hual
cacaxlito. 177 Huan lacames amo
quiman quilalilo iayo uva yancuic
pa cuilaxlimes hual cate cacaxli.
Sinda yoje quichihualo, xopunis in
cuilaxlimes, tzayanisi huan toyahuis

iayo uva huan moijlacusi in cuilaxlimes.

Quilalilo iayo uva yancuic pa
cuilaxlimes yajyancuic, huan iayo uva
huan in cuilaxlimes amo moijlaculo.
Huan jan yoje nolamaxtilisli yancuic
amo moajxiltia cuali ca in lamaxtilisli
hual mochi ichicahualisli umpa
quicahuac. Yoje unca inminlamaxtilisli
in fariseos.

Se sihual quimatoca Jestis inahuas

huan pajtia huan Jests quiyuliltia oc
sejpa ixolol sihual Jairo
(Mr. 5:21-43; Lc. 8:40-56)

18 Ayamo laquisac quinmilic
Jests innojen lajtomes, huan
xiquita, hualac se ipiscal in tiopan,
quimolancuacuetzilic, quilic:

—Nox6l sihual san quipia nadita
lamic polehuic. Ma yoje xihuala
xiclalili moma ipan huan yulis oc
sejpa.

19 Cuaquin moquetzac Jestis,
pehuac quitocac, huan noje
quitocaje imonextilinijmes. 29Huan
xiquita, hualac itepotzcon Jests
se sihual, ajsitihualaya pa Jests
pampa quinpiac doce xixihuil
cataya cocoxquil ca esli hual
quisaya pa icuerpo. Quimatocac
ilatemijmiluli Jests inahuas.

21 Quimatocac pampa quijtutataya
laijtic yihual: “Sinda jan nicmatocas
inahuas, yoje nipajtis.” 22Huan
momalinac Jestiis huan quitac in
sihual, quilic:

—Xicaya ca paquilisli, Tuinon. Tipajtic
pampa tilaneltocac.

Huan in sihual mochi pajtic jan
ajnaxcan.

23Cuaquin ajsic Jestis, calaquic
calijtic ichan ipiscal in tiopan.
Quinmitac in latzotzonanijmes huan
in lacalera xahuantataloaya. 24Huan
quinmilic:

—Ximohuicacan, pampa amo polehuic
in x4l, jan coxtica san.

Yehuanten quihuitzquilije. 25Ma
yoje Jestis quinquixtic in lacalera,
calaquic, quiquitzquic ima in
xolol sihual huan yihual yulic
oc sejpa. 26 Cuaquin mosemanac
ilamachiltilisli in hual quipanuc
in xolol sihual, huan yoje quimatic
moxtin pa mochi in lali itenco.

Jests quinpajtia ome pachacames

27 Quisac umpa Jests, quitocaje ome
pachacames, quitzajtzilijtataloaya,
quililoaya:

—Tehual David imiahuil, ixitechicnili!

28Hyan quiman calaquic calijtic,
hualaje capa yihual in pachacames,
huan Jestis quinmilic:

—¢Anquineltoca pampa nehual
huil annimijchihuilia in hual
annechtemachijtica?

Quilije:

—~Quema, Tata.

29 Cuaquinon quinmatoquilic

inmixtololojmes, quinmilijtataya:
—~Quinami anquineltoca, yoje ma ye
pa amhuanten.

30Yoje pajtije inmixtololojmes, huil
lachialoaya. Huan Jesis quinmilic
chicahuac:

—Amo xiquilican inon amaqui.

31Ma yoje, yehuanten, quiman
quisaje, quimachiltitinemiloaya in hual
quinchihuilic Jests. Lamachiltiloaya pa
mochi in lali hual cataya itenco nepa.

Jesis quipajtia se hual
amo huil lajtuaya

32Quiman quistataloaya in
lacames hual axan huil lachialoaya,
quihualiquilije Jests oc sequin lacames
se lacal hual amo huil lajtuaya. Se
ijyecal elehuis quijlacuhuaya ilajtol,
amo quimacahuiltiaya pa lajtusquiaya.
33Huan quiman Jests quiquixtilic in

ijyecal in lacal, cuaquinon huil lajtuaya.

Yoje moitaloaya ca lamaijtilisli in
lacames, quililoaya:

—Amo quiman panuje lachihualisli
quinami innojen pin tolali Israel.

34Ma yoje, yehuanten hual

quineltocaloaya inminlamaxtilisli in
fariseos quijtutinemiloaya:

—Yihual quinquixtilia in ijyecames
pan ipampa ilapalehuilisli Satanas hual
huelitia ca in ijyecames amo cuajcuali.

Jests quinmicnilia in lacalera

35Huan Jestis yajtinemiaya pa
mochi caltilan huejué huan mochi
caltilan tijtipichin. Lamaxtitataya pa
inmintiopajmes huan quimachiltitataya
in lamachiltilisli cuali pa
quimatilosquiaya quinami Dios huelitia.
Huan noje yajtiahuiaya quinpajtitataya
moxtin hual quipialoaya cocolisli
huan len yes hual quincocojtataya.
36Huan quiman quinmitaya in
lacames, nesiloaya siajtataloaya
pampa quipialoaya miac cocolisli huan
lastataloaya pan lali pampa niman
siahuiloaya. Huan quinmicniliaya
Jestis niman miac pampa cataloaya
quinami borregos hual amo quipialoaya
aqui quinlachilisquiaya. Quema,
nesiloaya quinami lacames hual
amo huil canaloaya len monequiaya
pa quipialosquiaya. 37 Cuaquinon
Jestis quinmilic yehuanten hual
quinmaxtiaya, quinmilic:

—Cate miac pin lalticpan hual
quinequilosquiaya monechiculo capa
Dios huelitia. Yehuanten cate quinami
se lapixcalisli hué capa amo cate
miac tequipanujquimes pa lapixcasi.
38Dios Yihual iteco in lapixcalisli.
Xictemachican Dios pa quintilanis
lapixcanijmes pa quinnechicusi
yehuanten pa in lapixcalisli,
niquijtutica yehuanten hual quinequisi
yesi lanechiculi capa Dios huelitia.

Jests quinlajtultia in doce
(majlaclihuanome) lacames pa yesi
ilanahuatinijmes

(Mr. 3:13-19; Lc. 6:12-16)
1 O Huan quinnotzac Jests pa

hualalosquiaya capa yihual
doce imonextilinijmes, quinmacac
lahueliltilisli pa quinquixtilisi
ijyecames amo cuajcuali in lacames.
Quinmacac lahueliltilisli pa
quinpajtililosquiaya len yes cocolisli

huan len yes hual quincocoltiaya
yehuanten.

2Huan nican unca quinami
motocaloaya in doce ilanahuatinijmes:
Pehua ca in se hual motocaya Simén
hual unca Pedro, oc se motocaya
Andrés, yihual icni Pedro. Cuaquinon
cataya se motocaya Jacobo ixolol
Zebedeo huan oc se motocaya Juan,
yihual icni Jacobo. 3Cuaquinon
cataloaya Felipe huan Bartolomé huan
Tomés huan Mateo. Yihual Mateo yec
se hual la'anilini ilapixcalisli tomin pa
in lahueliltilisli romano. Huan cataya
Jacobo ixolol Alfeo, cataya Lebeo hual
noje motocaya Tadeo, 4cataya Simén
hual catani ca in cananistas hual
quinequiloaya huelitilo pa Israel, huan
cataya Judas Iscariote hual quitemacac
Jests pa yehuanten hual yahuiloaya
quimictilo.

Jests quintilania ilanahuatinijmes
pa lamachiltitinemisi
(Mr. 6:7-13; Lc. 9:1-6)
5Innojen doce lacames Jests
quintilanic quinami ilanahuatinijmes.
Quinpehualtilic inmintequipanulisli
quinmilijtica:

—Amo xiacan capa chantilo
yehuanten hual amo judios. Huan
amo xicalaquican pa se inmincaltilan
samaritecos. 8San nicnequi pa
anyas capa cate yehuanten pa ilali
Israel, in judios hual monequi pa
yesi laquixtili pin polehuilisli ca
capic quinhuica inminlaijlaculisli.
Yehuanten cate quinami borregos
mopolujticate. 7 Xilamachiltitiacan
capa yes anyajtia, xiquinmilican:

“Ajsitihuala in tonali quiman Dios
lanextilis pampa yihual huelitia”,
xiquinmilican. Xiquinpajtitiacan in
cocoxquimes, xiquinyuliltitiacan in
mijquimes, xiquinpajtitiacan yehuanten
hual mococulo ca in cocolisli lepra,
xiquinquixtilijtiacan yehuanten

hual ijyecames amo cuajcuali
quincocoltiticate. Annimitzmaca in
lahueliltilisli pa anquichias mochi
inon, huan amo annimitzlajlaniaya
laxlahuilisli nindeno. Pampin ma camo
anmitzlaxlahuican nindeno yehuanten
hual anquinpalehuis.

9°Xiacan jan quinami anunca
axan, amo xihuejcahuacan
anquichixtica pa huil ancanas tomin
pa anquihuicas. Y Amo xiquinhuicacan
anmoxotopajmes, xicuicacan jan se
cotén mochi sejse ca amhuanten,
xiquinhuicacan san ome anmolacsames,
huan amo xiquihuicacan se cuél pa
anmopalehuis quiman annejnemi.
Amo monequi pa anquinpias innojen.
Anmitzmacasi len anquinequi capa
yes anajsis, pampa se tequipanujquil
monotza pa canas inon hual quicua.

" Huan quiman ancalaquis calia
yes caltilan hué o caltilan tipichin,
xilajlanican sinda unca se nepa hual
moxtin lachialo ca lasojlalisli, hual
quinequis pa anmitzmosehuiltis pa
ichan. Quiman anquimati aqui yes
anmitzmosehuiltis, cuaquin xiacan
pa ichan nepa. Ximocahuacan pa
anchantis nepa mochi tonalijmes
hual anunca pa in caltilan. 12Huan
quiman ancalaquis se cali calijtic,
xiquinpialtican yehuanten hual nepa
chantilo. *¥Sinda yehuanten pa in
cali quinequisi anmitzmosehuiltisi
amhuanten huan quineltocasi
anmolamachiltilisli, cuaquin
ma mocahua ca yehuanten
anmomosehuilisli calica anquinpialtic.
Huan sinda yehuanten pa in cali
amo quinequisi anmitzmosehuiltisi
amhuanten huan amo quineltocasi
anmolamachiltilisli, cuaquin
ma mocuepa pa amhuanten
anmomosehuilisli calica anquinpialtic
yehuanten. Yoje huil anquinmacas oc
sequin anmomosehuilisli. Huan aqui
yes amo quinequis anmitzmosehuiltis

huan amo quinequis quicaquis
anmolamachiltilisli, cuaquin quiman
anquisas pa in cali o in caltilan,
xiquintzejtzeluilican capa yehuanten
in lalmoluncal hual salijtica pa
anmolacsames. In yes lanextilisli pa
yehuanten. Yoje quimatisi pampa Dios
quinmita quinami lacames hual amo
quinequilo quineltocalo ilamachiltilisli.
Pampin Dios amo quinmanilis pa

yesi ilacames. 1% Annimitzilia neli
pampa yehuanten hual chantilo pa

in caltilan panusi miac lacocoltilisli.
Yehuanten hual chantinijme pin
caltilan hué itocani Sodoma huan pin
caltilan Gomorra, amo panusi yoje
miac lacocoltilisli pan tonali quiman
quinmotexpahuilis Dios yehuanten
hual chantilo pin lalticpan hual amo
quineltocalo.

Jests quinmilia quinami

quintojtocasi ilanahuatinijmes
16>iXiquitacan! Nehual
annimitztilantica, huan amhuanten
lacames hual amo huil anmonapatia.
Anunca quinami borregos hual in
coyomes quinyahualujticate pa
quinmictisi. Pampin, xiyén (xiyecan)
lacames hual quimatilo motzacuililo
pa camo mocahuasi capa lacames
hual cate quinami in coyomes
hual anmijchihuilisi len amo cuali.
Quema, xiyén quinami in cuhuames
hual quimatilo moixcuepalo pa
moquixtisi pin miquilisli. Noje
xiyén quinami in huilomes hual
amo quiman quichihuililosquiaya
amaqui len amo cuali. 177 Ma yoje,
ximolachilican pampa lacames
molalisi anmopan. Anmitztemacasi
ca in la'ajuanijmes pa anmitzlajlanisi
chicahuac. Anmitzhuitequisi pa
inmintiopajmes. 18 Anmijchihuilisi
inon pampa annechneltoca. Noje
pampa inon anmitzhuilanasi
inminlaixpan hueyenten huan

lacames niman hué hual huelitilo.
Quiman anunca inminyampa
yehuanten anquinlaquetzilis pa
quicaquisi nolamaxtilisli. Huan
inminyampa yehuanten hual amo
judios anquinlaquetzilis pa quicaquisi
nolamaxtilisli. 'Y*Huan quiman
anmitztemacasi pa anmitzlajlanisi
in la'ajuanijmes, cuaquin amo
ximomajtican pampa amo anquimati
quinami anlananquilis huan ca
len lajtol anquijtus, pampa Dios
anmitzmacas jan ajnaxcan lajtomes
hual anquinmilis. 2 Amo cayas
amhuanten hual anlajtus. Cayas
iEspiritu anmoTajtzin pin cielo hual
lajtia pan anmopampa.

21°Se lacal quitemacas icni pa
quimictisi, pampa icni nechneltoca.
Pampa inon noje itajtzin se x4l
quitemacas ix0l pa quimictisi pampa
ixdl nechneltoca. Huan in xolomes
molalisi inminpan inmintajtzitzian
huan inminantzitzian, huan in xolomes
latilanisi pa quinmictisi. 22Huan
moxtin lacames anmitzcocolisi
pampa anmotocayaltis ca notoca.
Ma yoje, aqui yes mopepenialtis pa
mochicahualtis pa panus innojen pa
mochi tonalijmes hual huejcahuas
huan mojmosta yultia nechneltocatica,
cuaquin yihual cayas laquixtili capa
unca pin polehuilisli. Huan quipias
ichan capa Dios huelitfa. 22Quiman
anmitztojtocalo pa se caltilan, cuaquin
xicholucan pa anajsis pa oc se caltilan.
Yoje anpanujtinemis pa mochi
caltilan pin lali Israel, anquinmilijtica
Dios ilamachiltilisli cuali. Ma yoje,
annimitzilia neli, ayamo anlaquisas
anpanujtinemis pa mochi innojen
caltilan quiman nehual ilacal in cielo
nihualas oc sejpa.

24°5e monextilini amo ajsis yes
hué sinda ilamaxtini amo unca yoje
hué. Huan se tequipanujquil amo
ajsis yes hué sinda amo unca yoje hué

iteco. 2°Ma mocahua ca paquilisli

se monextilini sinda ajsis yes jan
quinami ilamaxtini. Noje ma mocahua
ca paquilisli se tequipanujquil sinda
ajsis yes jan quinami iteco. Nel
nechtocayaltilo Beelzebul (in itoca
inminteco in ijyecames amo cuajcuali,
yihual in 1ili). Sinda nechtocayaltilo
Beelzebul, cuaquin neli yalo
quintocayaltilo niman tetzcuinuc
amhuanten hual anchanti ca nehual.

Jests quinmilia aqui yihual hual
monequi pa timomajtisi
(Lc. 12:2-7)

26°Ma yoje, amo ximomajtican
inminpampa yehuanten, pampa len yes
amo cuali hual anmijchihuililo, Dios
quimati, huan moxtin pin lalticpan
quimatisi. Amo unca nindeno lalatili
hual amo moitas, huan amo unca
nindeno hual amo quimatilo hual
amo yes lamachiltili. 27 Yoje, len
annimitzilis quiman ticate tohuian,
inon xiquinlaquetzilican inminyampa
in oc sequin lacames. Quema, len yes
anquicaquis annimitzilis nel ixtacayito,
inon xiquinmachiltitinemican moxtin
pa yoje huil quimatisi pa mochi
lalticpan. 28 Amo ximomajtican pampa
yehuanten huil quimictilo se icuerpo
huan ma yoje amo huil quimictilo
se iyulilisli. Monequi pa anmomajtis
niman miac ilaixpan Dios hual huil
quijlactia se icuerpo huan iyulilisli
capa amo mocahuas pa quincocoltis
yehuanten hual amo quineltocalo. In
unca in coyunquil capa chichinahufa.

29°Anquimati pampa jan
quilaxlahuilo se naditita san pa ome
tutotzitzindis. Huan mas que amo
ipatilo, ma yoje amo unca se capa
yehuanten hual huetzis pan lali huan
miquis sinda amo quimacahuiltis
anmoTajtzin pin cielo. 3Huan
amhuanten anmitzpuhuilia Dios
mochi in tzondis pa anmotzontecon.

31pampin, amo ximomajtican. Dios
anmitzita quinami anmonotza niman
miac. Amo yoje miac monotzalo miac
tutotzitzindis.

Yehuanten hual quineltocalo
huan quinmililo oc sequin pampa
quineltocalo
(Lc. 12:8-9)

32'Aqui yes hual quijtus neli
inminyampa lacames pampa yihual
nechneltoca, cuaquin nehual noje
niquijtus iyampa noTajtzin hual unca
pin cielo pampa nehual niquiximati
in se. 33Ma yoje, aqui yes quijtus
inminyampa lacames pampa amo
nechneltoca, cuaquin nehual noje
niquijtus iyampa noTajtzin hual unca
pin cielo pampa in se amo unca
noyaxca.

Jestis quijtiia pampa lacames amo
cayasi jan sejpa ipampa ilamaxtilisli
(Lc. 12:51-53; 14:26-27)

34°Amo xiquijtucan laijtic amhuanten
pampa quiman nel nihualaya pan
lalticpan yahuiaya caya mosehuilisli
pan lalticpan pan nopampa. Amo
nihualaya pa nicchias mosehuilisli.
Amo nicualicatihualaya mosehuilisli,
pampa pan nehual nopampa yehuanten
hual amo nechneltocalo majcoquisi
pa moanasi. 3°Quema, nihualaya pa
nicchihuilis pa se lacal yes lacocolini
ca itajtzin, in x4l sihual pa yes
lacocolini ca inantzin huan isihua ixél
pa yes lacocolini ca inantzin ilahuical.
36Yoje, se lacal ilacocolinijmes yesi
yehuanten hual chantilo ca yihual pa
se cali. 37 Se lacal quinlasojlas itajtzin
huan inantzin. Ma yoje, monequi pa
nechlasojlas nel niman miac, amo san
yoje quinami quinlasojlas itajtzin huan
inantzin. Sinda amo yoje, cuaquin
amo monotza pa yes nomonextilini.
Huan se lacal neli quilasojlas ix6l lacal
huan ix6l sihual. Ma yoje, monequi

pa nechlasojlas niman miac, amo san
yoje quinami quinlasojlas yehuanten.
Sinda amo yoje, amo monotza pa

yes nomonextilini. 38 Huan aqui yes
amo quineltocas nolamaxtilisli amo
monotza pa yes nomonextilini. Huan
aqui yes amo quinequis mopepenialtis
pa mochicahualtis pa panus mochi
lacocoltilisli hual Dios quimacahuiltia
pa panus, cuaquin yihual amo
monotza pa yes nomonextilini. Quema,
quipias pa mochicahualtis pa panus

in hual quicocoltia mas que cuajnesi
Dios quimacahuiltis pa miquis pan

se cuahuil quinami nel. 3% Aqui yes
quinequi niman miac pa yultias pan
lalticpan huan amo san yoje quinequi
quineltoca Dios, cuaquin yihual amo
quiman yulis capa Dios. Huan sinda
Dios quinequi pa se quipolus iyulilisli
pa yoje Dios canas lahueyilisli pampa
inon, huan sinda in se amo motzacuilis
pa miquis yoje, cuaquin yihual quipias
yulilisli capa unca Dios.

Jestis quijtiia pampa ilacames
quipiasi laxlahuilisli
(Mr. 9:41)
40°Aqui yes anmitzitas quinami

ilasojlimes huan anmitzixtocas pampa
anquipia nolamaxtilisli, cuaquin yihual
noje nechiztica nel quinami ilasojli
pampa quixtoca nolamaxtilisli. Huan
aqui yes nechiztica quinami ilasojli
noje quiztica quinami ilasojli yihual
hual nechtilanic. 41 Aqui yes quitas
quinami se ilasojli se ilajtuni Dios jan
pampa unca Dios ilajtuni, cuaquin
Dios quimacas in laxlahuilisli hual
yes quinami inon hual canas Dios
ilajtuni. Huan aqui quitas quinami
ilasojli se lacal hual amo mocahua
pa yultias quinami Dios quinequi pa
yulis, huan quitas quinami ilasojli jan
pampa yuli quinami Dios quinequi
pa yulis, cuaquinon Dios quimacas
yihual se laxlahuilisli jan quinami in

laxlahuilisli hual canas in lacal hual
yultia quinami Dios quinequi pa yulis.
42 Cuajnesi cayas se hual quichihuilis
se nomonextilini niman tipichin jan
len lachihualisli tipichin. Cuajnesi jan
quimacas se tecomal al iztic san, huan
jan quimacas pampa yihual hual cuni
in al unca nomonextilini. Annimitzilia
neli, yihual neli quipias ilaxlahuilisli.

Juan quintilania lacames pa
quilajlanisi Jests
(Lc. 7:18-35)

1 1 Quiman laquisac quintilanic
Jests in doce imonextilinijmes,
uyac yihual cajcapa pa lamaxtis huan
pa lamachiltis pa inmincaltilan huejué
yehuanten pin lalticpan Galilea.
2Huan cataya latzacuali calijtic
Juan Lacuayatequini. Nepa yihual
quimachiltilije in hual quichijtataya
Cristo. Pampin quintilanic Juan
ome imonextilinijmes pa yehuanten
quilajlanilosquiaya Cristo pa
yoje yihual Juan quimatisquiaya
mochi inahuac yihual. 3Huan
imonextilinijmes quilije:

—Juan Lacuayatequini quinnotzaya
quinmilijtataya lacames pampa Dios
yahuiaya quitilani se pan lalticpan.
Axan quinequi quimati Juan sinda
tehual tiunca in se. Sinda amo, cuaquin
quinequi quimati da monequi pa
ticchiasi pa hualas oc se.

4Jestis quinnanquilic:

—Xiacan huan xicmachiltican Juan
oc sejpa innojen hual anquinmiztica
huan anquincactica. 3Anquita huan
anquicaqui quinami lachialo in
pachacames. Nejnemilo yehuanten
hual amo huil nejnemiloaya. Pajtilo
yehuanten hual quipialo in cocolisli
lepra, huan lacaquilo in panatames.
Yulilo oc sejpa yehuanten hual miquije.
Huan yehuanten hual amo quipialo
nindeno quicaquilo in lamachiltilisli
cuali pampa axan quinlamachiltiticate.

6Huan yulis ca miac paquilisli yihual
aqui yes amo mocahuas pa quixtocas
pa iyolo huan quineltocas in hual
nicmaxtia.

7 Cuaquin, quiman mohuicaloaya in
omenten imonextilinijmes Juan, Cristo
pehuac quinlaquetzilic in miac lacalera
inahuac Juan, quinmilic:

—In tonalijmes hual anyahuini ca
capic amaqui chantiaya pa anquicaquis
huan anquitas Juan, ¢quinami len
lacal anquijtuaya pampa anyahuiaya
anquita? ¢Anquijtuaya pampa in Juan
yesquiaya quinami lacal hual quipala
in hual quijtda quinami quihuixujtica
se lajtol pa oc se lajtol, quinami se acal
hual in ijyecal quihuixda? No, y{al Juan
amo lacal quinami inon. 8 Cuaquinon,
¢quinami len lacal anquijtuaya pampa
anyahuiaya anquita? ¢Anquijtuaya
pampa Juan yesquiaya lacal hual
molaquentiaya ca tzotzomajli
cualtichin? No, yial amo lacal
quinami inon. Xiquitacan, yehuanten
hual molaquentilo ca tzotzomajli
cualtichin chantilo pa inmincalimes
cuajcualtichin in huejueyenten.
9Axan, ¢pa len anyahuini ca umpic
pa anquitasquiaya? ¢Anyahuini pa
anquitasquiaya se ilajtuni Dios? Quema,
annimitzilfa yihual se ilajtuni Dios.
Huan annimitzilia yihual amo unca jan
Dios ilajtuni san. '9Noje yihual unca
in se hual aqui lajtda Dios pan ipampa
ilajtol lajcuiluli capa quijtda, quil:

Xiquitacan, nictilantica
nolanahuatini pa anmitzlaicanas,
huan yihual quinnahuatilis
lacames pa quimatisi pampa
tihualas.

Yihual yes quinami se hual
quichijchias mo'ojli quiman
tehual ayamo tiajsiaya.

M Annimitzilia neli, ca moxtin hual
lacatije pan lalticpan, amo quiman
cataya lacal hual yec yoje hué quinami
Juan Lacuayatequini. Ma yoje, Juan

Lacuayatequini amo ajsi pa yes yoje
hué quinami yihual hual unca in niman
tipichin capa Dios huelitia.

12'p3 innojen tonalijmes quiman
Juan Lacuayatequini pehuac
lamachiltilic, huan pan tonalijmes
hual ajsitihualaloaya pa axan, lacames
hual latequihuilo motolinilo pa cayasi
capa Dios huelitfa. 13Pa in tonalijmes
quiman nesic Juan lamachiltitica,
cataloaya ilamaxtilisli Dios
ilajtunijmes huan in lajtol hual Dios
quilajcuilultilic Moisés. Innojen
lajtomes quijtunijme len yahuiaya panu.
14 Axan, sinda anquinequi anquineltoca
inminlamaxtilisli, cuaquinon Juan
Lacuayatequini unca in Elias hual Dios
ilajtol quijttia pampa yahuiaya huala
pa anmitznextilis aqui yes in Cristo.
15 Aqui yes quipfa inacas pa lacaquis,
ma quicaqui inon ca mochi ilacaquilisli.

16>Yehuanten hual yulticate axan
amo quixtocaloaya Juan ilamaxtilisli
huan amo quixtocalo nolamaxtilisli
nehual. Amo unca nindeno calica
mopaquiltisi. Cate quinami xolomes
yehuaticate nepa pin lajcotiyan capa
lanamacalo huan capa monechiculo
xolomes pa mahuiltisi. Sequin xolomes
quinnotzalo in oc sequin, quinmililo:
17«Antimitzmahuiltilije quinami cataya
monamictilisli huan amhuanten amo
anquinequic anmahuiltic ca tehuanten.
Huan antimitzmahuiltilije quinami
cataya latzotzonalisli pa se mijquil
huan amo anquinequic anmahuiltic.”

18 Jestis quinmilijtiac:

—Juan hualac capa amhuanten
amo lacuajtataya quinami anlacua
amhuanten, huan amo cunic alcohol
huan iayo uva coc. Huan amhuanten
anquijtta pampa quipia se ijyecal
amo cuali hual huelitia laijtic
yihual. 1 Nehual ilacal in cielo
nihualac capa lacames nilacuajtica
huan nicuntica jan quinami in oc
sequin, huan amhuanten anquijtda:

“Xiquitacan in lacal lacuani huan
lahuanani, inminlasojli yehuanten
hual anmitzanililo ilapixcalisli tomin
pa in lahueliltilisli romano. Huan noje
yihual inminlasojli yehuanten hual
amo quichihualo quinami monequi pa
se quimolancuacuetzilis Dios, quinami
quijtda tolajtol.” Anquinami in xolomes
hual amo quinequilo mahuiltilo. Ma
yoje tiyulilo Juan huan nehual quinami
inon pampa ticpialo Dios ilajmatilisli.
Huan yehuanten hual quineltocalo
tolamaxtilisli quimatilo pampa neli
unca Dios ilajmatilisli calica tiyulilo.
Huan yehuanten quichihualo quinami
tiquinnextililo.

Sequin caltilan capa yehuanten amo
quineltocaje Jests
(Lc. 10:13-15)

20 Cuaquinon pehuac Jestis
quinmajua yehuanten pa sequin
caltilan huejué. Yehuanten cataloaya
capa yihual quinchiac innojen miac
ilachihualisli hual lanextilije pampa
Dios neli quitilanic yihual pa in
lalticpan. Laquetzac yoje pampa
yehuanten amo mopalaje inminyolo pa
pehualosquiaya laijnamiquilo quinami
Dios, quilic:

21__iDios anmitztilanis pa
anpanus lacocoltilisli, amhuanten pa
Corazin huan Betsaida! Unca pampa
niquinchfac miac lachihualisli huejué
capa amhuanten. Huan sinda innojen
lachihualisli cataloaya lachihuali
ca yehuanten hual yulinijme pa
yina pa innojen caltilan huejué
Tiro huan Sidén, quipiaya miac
tonalijmes yehuanten mopalaloaya
inminyolo pa laijnamiquilosquiaya
quinami laijnamiquia Dios.

Huan pa lanextililosquiaya

quinami mopalaloaya inminyolo,
molaquentiloaya ca tzotzomajli
huahuastic huan molaliloaya pan
tinextilan. 22Noje annimitzilia pampa

yehuanten pa Tiro huan Sidén Dios
amo quintilanis pa panusi miac
lacocoltilisli quinami anyahui anpania
amhuanten. Anmitztilanis pa anpanus
lacocoltilisli pan tonali quiman yihual
quintojtocas ilaixpan yihual yehuanten
pin lalticpan hual amo quineltocalo.
23’Huan amhuanten pa Capernadm,
anquijttia pampa anyahui anquichia
pa anmocaltilan yes hué quinami
oc sequin caltilan huejué. Ma yoje,
amo yahui caya yoje. Anmocaltilan
xitinis huan yajmo nesis. In quipanus
pampa anunca niman elehuis, amo
yoje elehuis catanijme yehuanten
pa Sodoma. Sinda yehuanten pa
Sodoma hual yulinijme pa yina
quinmitaloaya in lachihualisli huejué
hual amhuanten anquinmitac, cuaquin
Sodoma mocajtihualaya axan, pampa
ilacames quipalaloaya inminyolo pa
pehualosquiaya lajtulo pa inminyolo
quinami Dios quinequi. 24Huan
annimitzilia pampa yehuanten
pa Sodoma Dios amo quintilanis
pa panusi lacocoltilisli chicahuac
quinami anpanus amhuanten pa in
tonali quiman quintojtocas ilaixpan
yihual moxtin pin lalticpan hual amo
quineltocalo.

Jestis quinmilia moxtin pa hualasi ca
yihual pa mosehuisi
(Lc. 10:21-22)

25Quinami pa in tonali, Jestis

laquetzac ca Dios, quilic:

—Nimijsehuia, Tata, tehual iTeco in cielo
huan in lalticpan. Nimijsehuia pampa
tiquintzacuilic pa camo quimatisi innojen
yehuanten hual quijtulo pampa quimatilo
miac monahuac tehual huan ma yoje amo
quimatilo. Jan quipialo in ilajmatilisli
in lalticpan. Quema, tiquintzacuilic pa
camo quimatisi yehuanten. Ma yoje,
tiquinnextilic yehuanten hual amo
quipialo ilajmatilisli in lalticpan, huan
cate yehuanten hual quinequilo miac

pa monextilisi pan nopampa nehual.
26Quema, Tata, pampa yoje tiquitac cuali
pa camo quimatisi len quinequi quijtia
molajtol yehuanten hual quijtulo pampa
quimatilo. Huan quema, tiquitac cuali pa
quimatisi len quinequi quijttia molajtol
yehuanten hual amo quimatilo.

27 Cuaquinon Jestis quinmilic:

—NoTajtzin nechlalic nehual pa

niquinnextilisquiaya yehuanten pin
lalticpan mochi quinami yihual unca.
Nehual niunca ix6l huan amaqui pin
lalticpan quimati quinami niunca, amo
quimati pa len nihualaya pan lalticpan.
Jan noTajtzin san quimati inon. Noje
amaqui pan lalticpan quimati quinami
unca noTajtzin, huan amo quiximati. Jan
nehual hual niunca ixél nicmati mochi
quinami yihual unca, huan jan nehual
san niquiximati yihual. Huan yihual san
quiximatis noTajtzin aqui yes nehual
nicnequis nicnextilis. 28 Xihualacan ca
nehual anmoxtin hual anmitzmacalo
tequil huan anunca anlamantica ca mochi
in lajtomes hual amo anmitzpalehuilo
anmitzquixtililo anmolaijlaculisli huan
anmoicnotilisli. Quema, xihualacan
ca nehual, annimitzmosehuiltis.
29%imonextilican quinami anmochias
nomonextilinijmes. Yes quinami
ancataya lailpili ca nehual pa yoje
tiomenten quinami tilamantiasi, quinami
lamantialo yulijquimes. Anmoitas ca
mosehuilisli pa anmoyulilisli pampa
nehual amo nilamaxtfa chicahuac.
Nehual amo nilatequihuia chicahuac, jan
sejpa niunca. 39Xihualacan ca nehual,
pampa notequipanulisli amo quiman
anmitzlamilis anmochicahualisli huan
nolamaxtilisli unca quinami lamamani
hual amo etic.

Jests imonextilinijmes canalo trigo
pan tonali chicome
(Mr. 2:23-28; Lc. 6:1-5)
1 Panuc inon, cataya pan in
tonali quiman amo tequipanulo

judios, uyac Jests panujtataya capa
cataloaya in cuajmilimes ca trigo. Huan
mayantataloaya imonextilinijmes.
Pampin pehuaje quincapehuaje
imiahuimes trigo huan quicuaje in
trigo. 2Quitaje inon sequin fariseos,
huan quilije:

—Xiquita. Quichijticate
momonextilinijmes len amo cuali.
Tolajtol hual technextilia quinami
ticmolancuacuetzililo Dios amo
quimacahuiltia pa quichihuasi pan
tonalijmes quiman amo titequipanulo.

3Huan Jestis quinmilic:

—¢Amo quiman anmomaxtic pin
iamal Dios ilajtol capa quijtda in hual
quichiac David? Mayantataloaya yihual
huan yehuanten hual cataloaya ca
yihual. 4¢{Amo anmomaxtic quinami
calaquic pin tiopan huan quicuac in pan
hual quilalilo in tiopistas ilaixpan Dios?
Huan in lajtol quijttia pampa jan unca
inminyaxca in tiopistas san pa quicuasi
in pan. Ma yoje quicuaje David huan
yehuanten hual cataloaya ca yihual.
5Huan amo inon san. (Amo anmomaxtic
pa iamal ilajtol hual anmitznextilia
quinami anquimolancuacuetzilia Dios?
Pan tonali siete (chicome) quiman
monequi pa camo antequipanus,
ma yoje tequipanulo pin tiopan in
tiopistas huan amo quipialo laijlaculisli.
6 pampin, nehual annimitzilia
pampa nel niunca nican huan nicpia
lahueliltilisli hual amo quipialo
yehuanten hual tequipanulo pin tiopan.
Huan sinda ilajtol in tonali chicome
amo quintzacuilia pa tequipanusi
pin tiopan in tiopistas, cuaquin amo
nejtzacuilia nel. 7 Dios quijtiia, quil:

“Nicnequi niman miac pa quimatisi
laicnilisi lacames. Amo yoje miac
nicnequi pa nechmacasi huendis.” Sinda
anquimatiaya len quinequi quijtia
Dios quiman quijtda inon, cuaquinon
amo anejsehuiaya anquinmotexpahuili
yehuanten hual amo quichihualoaya

nindeno amo cuali. 8 Nehual ilacal

in cielo nicpia lahueliltilisli niman

hué hual amo quipia ilajtol in tiopan.
Pampin noje nicpia mochi lahueliltilisli
pa niquilis len huil quichia se pan tonali
quiman amo antequipandia.

Quipajtia Jestis se lacal imajma
(Mr. 3:1-6; Lc. 6:6-11)

9Huan quiman mohuicaya, calaquic
pa inmintiopan capa momaxtiloaya
Dios ilajtol. 1 Nepa quitac se lacal ca
se imajma patzajquil. Quilajlanije Jesus
len quijtuaya inahuac yihual, quilije:

—¢Tolajtol hual techilia quinami
ticmolancuacuetzililo Dios
quimacahuiltia pa quipajtis se pan
tonali quiman amo titequipanulo?

Inon quilajlanije pa yoje huil
quimotexpahuililosquiaya ca se
laijlaculisli. "Huan Jests quinmilic:

—Mochi lacal ca amhuanten sinda
quipiaya se borrego hual huetzic pa
se coyunquil pan tonali quiman amo
antequipanta, jan axcan quiquixtiaya
in borrego. 12Huan se lacal monotza
niman miac, amo monotza yoje miac
se borrego. Pampin, quema, in lajtol
quimacahuiltia pa se quichias len cuali
pan tonali quiman amo antequipanda.

13 Cuaquinon Jests quilic in lacal:

—Xicxilani momajma.

Huan quixilanic imajma in lacal huan
jan ajnaxcan pajtic mochi, jan quinami
in oc se imajma. ' Cuaquinon quisaje
yehuanten in fariseos, monechicuje pa
molaquetzililosquiaya quinami huil
quimictilosquiaya Jests. Quinequiloaya
quimictilo pampa Jesiis amo quineltocaya
inminlajtol hual quijtuaya quinami
yehuanten quinequiloaya pa lacames
quimolancuacuetzililosquiaya Dios.

Dios ilajtunijmes pa yina quijcuiluc
pampa yahuiaya huala Jestis
15Ma yoje, quimatic Jests inon,
huan mohuicac, amo mocahuac nepa.

Niman miac lacames quitocaloaya
huan quinpajtic moxtin. 1®Huan

Jestis quinmilic chicahuac pa camo
quilaquetzilijtinemilosquiaya quinami
yihual quinpajtiaya pa yoje amo
quimatilosquiaya moxtin in hual yihual
quichijtataya. 17 Inon Jestis quinmilic
pa yoje mochiasquiaya len quijtuc Dios
inahuac yihual pa yina pan ipampa
ilajtuni Isafas. Yihual Isafas quijcuiluc
quijtutataya pa iamal, quil:

18 Xiquitacan notequipanujquil.

Niclajtultic pa yesquiaya
notequipanujquil.

Niclasojla huan pa noyolo nicpia
miac paquilisli ca yihual.

Niclalis noEspiritu (noljyecal
Cuali) laijtic yihual, huan yihual
quihueliltis.

Huan notequipanujquil
quinmachiltis yehuanten
hual amo judios quinami huil
quipiasi Dios ilapujpuhualisli pa
inminlaijlaculisli.

19 yihual amo mochihualtis pa
lacames quicaquisi.

Yihual amo lanojnotzas chicahuac
pin ojlimes capa cate in niman
miac lacalera.

20 Yihual quinpajtis huan quinmanas
pa yesi ilacames yehuanten hual
quimatilo pampa amo quipialo
nindeno calica mopalehuisi.

Jan yihual notequipanujquil san
huil quinpalehuia yehuanten
hual quimonextililo yoje.

In lacames cate quinami acal
laxamanili, quinami se icpal
tomahuac hual pupucatica se
nadita pan se tapalquita pa lahuis.

Quema, lacames quinami innojen
yihual notequipanujquil
quinmanas pa yesi iyaxca huan
yihual quinsulahuas moxtin
ilacocolinijmes.

Quichias inon quiman quintojtocas
ilaixpan yihual yehuanten hual

amo quineltocalo huan cuaquin
quilalis ilahueliltilisli pan
lalticpan calica quichihuilis sejse
jan yoje quinami quichihuilia

oc se.

21 Huan quiman yehuanten hual amo
judios quicaquisi itoca, quimatisi
len huil quinchihuilia yehuanten.

Pampa inon quilalisi
inminlaneltocalisli ca yihual
notequipanujquil.

Quijtulo pampa Jests quipia Satanas
pa iyolo
(Mr. 3:20-30; Lc. 11:14-23; 12:10)

22Cyaquinon quihualiquilije se hual
se ijyecal amo cuali quichihualtiaya.
In ijyecal quipachacaltic in lacal,
noje quichihuilic pa camo huil lajtuc.
Jests quipajtic huan yoje in lacal huil
lachiaya huan lajtuaya. 23 Moxtin
moitaloaya ca lamajtilisli huan
moililoaya:

—¢Cuajnesi yihual yes David imiahuil
hual Dios techilic pampa yahuiaya
huala pan lalticpan?

24Quiman quicaquije inon in fariseos,
quilije:

—In se quinquixtilia in ijyecames amo
cuajcuali hual quinchihualtiticate jan
pan ipampa ilahueliltilisli Beelzebti.
Yihual Satands hual huelitia pan mochi
in ijyecames amo cuajcuali.

25 Jestis quimatic len quijtutataloaya
laijtic inminyolo huan quinmilic:

—Sinda se lahueliltilisli moana ca
yihual ihufan, cuaquin moijlacus in
lahueliltilisli. Huan sinda yehuanten
pa se caltilan o yehuanten hual
chantilo pa se cali moanalo ca
yehuanten inminhuian, cuaquin
yajmo yahuilo huejcahualo. 26Huan
sinda Satands moquixtis yihual
ihufan pa capa huelitijtica, yihual
moana ipan yihual ihuian. Yoje,
yajmo huejcahuas ilahueliltilisli
sinda yoje quichias. 27 Huan sinda

pan ipampa Beelzebd ilahueliltilisli
nehual niquinquixtilia lacames in
ijyecames, cuaquin ¢pan ipampa aqui
ilahueliltilisli quinquixtililo ijyecames
anmomonextilinijmes? Noje yes
pan ipampa ilahueliltilisli Beelzebti.
Huan sinda amhuanten anquijtda
inon, cuaquin anmomonextilinijmes
yalo anmitzmotexpahuililo, pampa
anquijtutica yehuanten quinquixtililo
ijyecames pan ipampa Beelzebt.
28 Axan, sinda nehual niquinquixtilia
in ijyecames lacames pan ipampa Dios
iEspiritu ilahueliltilisli, huan yoje
nicchia, cuaquinon axan hualac Dios ca
amhuanten pa huelitis.

29°ginda se quinequi calaqui pa
calijtic icali se lacal chicahuac pa
quixtequilis len quipfa, monequi pa
quipehualtis quilpilijtica in lacal
chicahuac. Cuaquin huil quixtequilis
len quipia pa icali. Huan jan yoje
niunca quinami niquilpic Satanas huan
iijyecames amo cuajcuali hual pan
yehuanten yihual huelitia. Axan huil
niquinquixtilia moxtin lacames innojen
ijyecames. 30 Aqui yes amo unca ca
se lajtulisli ca nehual, cuaquin yihual
unca nolacocolini. Huan aqui yes
amo nechpalehuis pa niquinnechicus
lacames pa yoje momacahuiltisi pa
Dios huelitis pan yehuanten, cuaquin
yihual quinsemana in lacames pa camo
monechicusi pa yesi ca nehual.

31°Pampin, annimitzilia Dios
quinpujpuhuas mochi inminlaijlaculisli
hual quichihualo lacames. Ma yoje, Dios
amo quiman quinpujpuhuas yehuanten
hual quihuejuecaltilo in Espiritu Santo.
32Hyan aqui yes quijttia len amo cuali
nonahuac nehual ilacal in cielo, Dios
huil quipujpuhuas. Ma yoje, aqui yes
quijtta len amo cuali inahuac in Espiritu
Santo, cuaquin Dios amo quiman
quipujpuhuas pa mochi in tonalijmes
huejcahuas in lalticpan, huan amo
quipujpuhuas quiman lamis in lalticpan.

Jests quijtiia pampa se quiximati se
cuahuil pan ipampa ilaquilyo
(Lc. 6:43-45)
33°Quiximatilo se cuahuil pan ipampa
ilaquilyo. Anquijtda se cuahuil unca
cuali quiman ilaquilyo unca cuali.
Anquijtda se cuahuil amo unca cuali
sinda ilaquilyo amo unca cuali. Quiman
nel niquinquixtilia in ijyecames amo
cuajcuali, nicchijtica len cuali huan
yoje monequi pa anquimatis pampa nel
nicuali. 3 iAmhuanten Satands ilacames!
Amo anquijtta len cuali pampa
amhuanten amo anunca cuali. Lajtta
se lacal pampa in miac lajtulisli cate pa
iyolo. 35Se lacal cuali lajttia pampa in
miac cuali unca pa iyolo. Huan se lacal
amo cuali lajtia pampa in miac amo
cuali unca pa iyolo. 3¢ Huan annimitzilia
pampa quinmixcomacas Dios in lacames
ca mochi lajtol laijlaculi hual quijtulo.
Quema, pa in tonali quiman Dios
quintojtocas ilaixpan yihual yehuanten
pin lalticpan hual amo quineltocalo,
yehuanten quimachiltisi mochi hual
quichihuaje. 37 Dios anmitztojtocas
ilaixpan yihual pampa anlajtiia elehuis.
Sinda cataloaya cuajcuali anmolajtomes
anmitzquixtfs anmolaijlaculisli huan
sinda amo cuajcuali anmolajtomes,
anmitzcahuilis anmolaijlaculisli.

Yehuanten hual amo cuali amo
mocahualo pa quinequisi quitasi
lanextilisli pin cielo
(Mr. 8:12; Lc. 11:29-32)

38 Cuaquinon sequin ilamaxtinijmes
ilajtol hual quinnextilia quinami
quimolancuacuetzililo Dios in judios
huan sequin fariseos quilije:

—Lamaxtini, ticnequilo timitzitalo
ticchias len hual lanextilis pampa neli
ticpia Dios ilahueliltilisli.

39 Jestis quinnanquilic:

—Yehuanten hual yulticate axan cate
amo cuali huan quicajcahualo Dios. Jan

SAN MATEO 12

lacames quinami yehuanten quitemulo
pa quitasi len hual lanextilia pampa se
quipia Dios ilahueliltilisli. Huan Dios amo
quinmacas lacames quinami innojen se
lanextilisli. San quinmacas ilanextilisli
Jonas, hual yec Dios ilajtuni. 40Yihual
Jonés cataya laijtic iyolo in michin niman
hué pa ye tonalijmes huan ye layuajmes.
Huan len quinami inon nechpanus nehual
ilacal in cielo. Nehual nicayas lalalili laijtic
in lali quiman nimiquis. Nimocahuas
nepa ye tonalijmes huan ye layuajmes.
41pan tonali hual Dios quintojtocas
ilaixpan yihual yehuanten hual amo
quineltocalo, cuaquin moquetzasi in
lacames hual yulinijme pin caltilan hué
Ninive quiman Dios quinlatexpahuilis
yehuanten hual yulticate axcan. Huan
yehuanten hual yulinijme pa Ninive
quinmotexpahuilisi yehuanten hual
yulticate axan. Quinmotexpahuilisi pampa
yehuanten pa Ninive quipalaje inminyolo
pa pehualosquiaya lajtulo pa inminyolo
quinami Dios. Cataya quiman quinnotzac
Jonés quinmilijtataya ilajtol Dios. Huan
xiquitacan. Nican unca se niman hué.
Jonas amo yec hué quinami in se. Ma
yoje yehuanten hual yulticate axan amo
quinequilo nechcaquilo. #2Huan pan tonali
hual Dios quintojtocas ilaixpan yihual
yehuanten hual yulticate axan, cuaquin
moquetzas in hué sihual hual yulini pin
lali Seba hual unca pin sur. Huan yihual
quinmotexpahuilis yehuanten hual
yulticate axan. Quinmotexpahuilis pampa
yihual hualac niman huejca pa quicaquis
nican in hué Salomén ilajmatilisli. Huan
xiquitacan, unca nican se niman hué.
Salomé6n amo yec hué quinami in se.

Ma yoje amo quinequilo nechcaquilo
yehuanten hual yulticate axan.

Jests lajtiia quinami se ijyecal amo
cuali mocuepa
(Lc. 11:24-26)

43°Quisa se ijyecal amo cuali hual
quichihualtia laijtic se lacal, cuaquin

nejnentinemis pa capa unca lali huaqui.
Quitemujtinemi capa huil mosehuis, huan
amo quita capa mosehuis. 44Cuaquin
quilfa: “Nehual nimocuepas pa nochan
hual unca icuerpo in se pa capa niquisac.’
Huan quiman ajsi, quita icuerpo in se
axan quinami se cali capa amo unca
nindeno huan unca quinami laxpanali
huan lachijchihuali jan cuali. 45 Cuaquin
yahui yihual huan quinmana oc sequin
chicome ijyecames niman ej'elehuis.
Yihual amo ajsic yec elehuis quinami
yehuanten. Cuaquinon hualalo, calaquilo
icuerpo in se huan nepa chantilo. Yoje in
se capa calaquije moita niman temajquil.
Amo yoje temajquil cataya quiman jan
cataya se ijyecal san laijtic icuerpo. Jan
yoje quinpanus in lacames ej'elehuis hual
yulticate axan.

i

Jests inantzin huan icnian:
¢Aquinojen cate?
(Mr. 3:31-35; Lc. 8:19-21)

46 Ayamo mocahuac quinlaquetzilic
yehuanten quiman hualaje inantzin huan
icnfan huan mocahuaje moqueztataloaya
pa itenco in lacalera, quinectataloaya

laquetzalo ca yihual. 47 Cuaquinon se quilic:

—Quita. Moquezticate pa quiahuac
monantzin huan mocnian, quinecticate
laquetzalo ca tehual.

48Huan Jests quinanquilic yihual
hual quilic inon, quilic:

—NMa nimitzili aquinojen yehuanten hual
niquijtia cate nonantzin huan nocnian.

49Huan quixilanic imajma ca
imonextilinijmes huan quilic:

—Quita. Innojen nonantzin huan nocnian.

50 Aqui yes quichias len quinequi noTajtzin
hual unca pin cielo, in se unca nocni lacal
huan nocni sihual huan nonantzin.

Jests lamaxtia ca ilapuhualisli in
latocani
(Mr. 4:1-9; Lc. 8:4-8)
1 Pa in tonali quisac Jesis pin
cali huan molalic pa itenco

in al huejcalan. 2Huan monechicuje
capa yihual niman mfiac lacalera.
Pampa inon lejcuc pan se barquito,
molaliaya, huan mochi in miac lacames
mocahuaje moquezticate pa itenco in al
huejcalan. 3Huan Jests quinlaquetzilic
miac pan ipampa sequin lapuhualisli
calica quinextiliaya ilamaxtilisli.
Quinmilic:

—Quisac se lacal latocani pa latocas.
4Huan quiman latocatiahuiaya, sequin
in latocli quixintiahuiaya pa itenco
in ojlito. Huan temujtihualaje in
tutomes, quincuaje. 3Xintiahuiaya
in lacal, sequin in latocli calaquije
pin lali canahuac capa quipiaya tel
itzindan. Jan ajnaxcan ixuaje pampa
amo cataya telahuac in lali. Quisac
in tonali laixpelatataya chicahuac.
Quinchichinuc in pacholimes huan
huaquije pampa amo quipialoaya
lalhuayojmes. 7 Quixintiahuiaya
sequin in latocli pin huiztilan, huan
moscaltitiquisaje in huizlimes,
quintzacuilije in pacholimes hual ixuaje
capa xiniaya in latocli. 8 Cuaquinon,
quixintiahuiaya oc sequin latocli pan
lali cuali, huan quiman ixuaje, laquije
cien pa sejse latocli, ca oc sequin
laquije sesenta, ca oc sequin laquije
treinta pa sejse latocli hual yec latocali.
9 Aqui yes quipia inacas pa lacaquis, ma
caya jan sejpa pa quicaquis.

Jestis quinmilia leca lamaxtia ca
lapuhualisli
(Mr. 4:10-12; Lc. 8:9-10)

10 Ajsije capa yihual imonextilinijmes,
quilije:

—¢Leca tiquinlaquetzilia ca
lapuhualisli pa tiquinmaxtis?

Quinnangquilic:

" _Niquinlaquetzilia yoje pampa
amo quimacahuiltia Dios pa yehuanten
quimatisi ilajtulisli iyolo huan
ilachihualisli hual quiman pehuac
in lalticpan huan pa axan quinlatilic

moxtin. Axan quinlamachiltilijtica
jan sequin san. Huan amhuanten
anunca yehuanten hual Dios
quinlamachiltilijtica ilachihualisli huan
ilajtulisli hual anmitznextilis quinami
yahui huelitfa. '2Unca pampa aqui

yes quipia lajmatilisli hual lanextilia
quinami Dios huelitia, yihual yajtia
quipixtica mojmosta oc se nadita in
lajmatilisli. Huan aqui yes amo quipia
lajmatilisli hual quinextilia quinami
Dios huelitia, yoje Dios quichihuilis
pa yajmo huil quimatis quinami Dios
huelitia. 13Pampin niquinlaquetzilia
pan ipampa lapuhualisli hual
quinlatililo nolamaxtilisli, pampa
yehuanten, mas que huil lachfa, amo
quinequilo monextililo len quinequi
quijtda nel nolamaxtilisli. Huan

mas que lacaquilo amo quinequilo
quimatilo nolamaxtilisli. *Huan

pan inminpampa yehuanten, yoje
mochijtica len Dios ilajtuni Isaias
quijtuc inminahuac yehuanten. Quijtuc
quinami yahuiloaya yelo, quijtuc, quil:

Mas que anlacaqui, amo anquimati
len quinequi quijtda.

Huan mas que anlachia ca
anmoixtololojmes, ma yoje amo
anquimatis pa anmoyolo len
quinequi quijtta.

15 Unca pampa inminlajmatilisli
inminyolo yehuanten yajmo
quinpalehuia pa quimatisi len
quinequi quijtta.

Huan inminacajmes yajmo
lacaquilo cuali pa quimatisi
pa inminyolo len quinequilo
quijtulo nolajtomes.

Unca quinami motzacuilijque
inmixtololojmes pa yoje
amo quitalosquiaya pa
quimatilosquiaya.

Quema, quichihualo mochi len
huil quichihualo pa yoje amo
quimatisi pa inminyolo len
quinequi quijtta nolajtol.

Quichihualo yoje pa camo
yelosquiaya lapatili pa
inminyolo, huan pa yoje nehual
amo niquinpajtilisquiaya
inminlaijlaculisli.

Yoje quijtuc Isafas quiman quijcuiluc
ilajtol Dios.

16°Ma yoje, iquinami anquipias
paquilisli pampa anquita innojen
hual niquinchia huan anquimati len
nicnequi niquijtda! Huan anquicaqui
innojen lajtomes hual niquinmijtda
huan anquimati len quinequilo
quijtulo. 17 Neli annimitzilfa inon.
Catanijme miac ilajtunijmes Dios huan
miac oc sequin ilacames Dios hual
quinequinijme miac quitalo innojen
hual amhuanten anquinmiztica.
Ma yoje, amo quiman quinmitaje.
Quinequinijme miac quincaquilo
innojen lajtomes hual amhuanten
anquincactica, huan amo quiman
quincaquije.

Jests quinmilia len quinequi quijtida

ilapuhualisli in latocani

(Mr. 4:13-20; Lc. 8:11-15)
18>Xilacaquican axan, huan

annimitznextilis len quinequi quijta
ilapuhualisli in latocani. ¥ Quiman yes
quicaquis se in lajtol hual lanextilia
quinami Dios huelitia, huan amo
quimati len quinequi quijtda, cuaquin
hualas in lili huan quilcahualtia in
lajtol hual quicaquic. In lacal unca
quinami in lali pa itenco in ojlito capa
quixintiahuiaya in latocli. 2°Huan in
lali canahuac capa quixintiahuiaya
capa cataya tel itzindan, in quinami
se hual quicaqui ilajtol Dios huan
quineltoca ca paquilisli. 2'Ma yoje,
yihual quinami in latocli hual amo
quipfia lali telahuac pampa unca tel
itzindan. Amo calaqui pin lali miac,
huan ca in se amo calaqui in lajtol miac
laijtic iyolo. Yoje, yihual quineltoca
ilajtol Dios pa se nadita. Huan quiman

péa pantia len lacocoltilisli pampa
quineltoca ilajtol Dios, quiman
quitojtocalo pampa quineltoca, cuaquin
jan axcan mocahua pa quineltocas.
22Hyan in lali capa cata huiztilan capa
quixintiahuiaya in latocli unca quinami
se hual quicaqui ilajtol Dios, huan

ma yoje momaca miac tequil inahuac
quinami yahui yuli pan lalticpan. Noje
amo mocahua pa quijnamiquis quinami
huil monechiculis miac tomin. Huan
jan quinami in huizli quintzacuilia in
pacholimes yajyancuic, jan yoje in se
ilaijnamiquilisli quitzacuilia Dios ilajtol
pa camo mocahuas laijtic iyolo. Yoje
yajmo quipalehuia ilajtol Dios. 22Huan
in lali cuali capa quixintiahuiaya in
latocli unca quinami se hual quicaqui
Dios ilajtol huan quimati len quinequi
quijtda. Huan Dios ilajtol yajtia
quijnamiquiltijtica miac. Quichihuilis
quinami pacholi hual quilaquiltia cien
ilaquilyo ca se latocli. O quichihuilis
quinami pacholi hual quilaquiltia
sesenta ilaquilyo ca se latocli o
quinami se pacholi hual quilaquiltia
treinta ilaquilyo ca se latocli. Quema,
Dios quichia miac pan ipampa in se.

In trigo huan in latocli amo cuali

24 Quinpuhuilic oc se lapuhualisli
calica yahuiaya quinnextili
ilamaxtilisli, quinmilic:

—Dios huelitia yoje pan lalticpan.
Unca quinami se lacal hual
quitocac trigo ca latocli cuali pa
icuajmili. 25Huan coxtataloaya
itequipanujquimes, hualac ilacocolini,
quitocac latocli amo cuali ca in trigo
latocali, cuaquin uyac. 26 Quiman
ixuaje inminpacholimes in trigo
huan quilalilije miahuil, noje nesije
inminpacholimes in latocli amo cuali,
hual nesiloaya quinami trigo huan ma
yoje amo quipialoaya imiahuil trigo.
27 Cuaquin hualaje itequipanujquimes
in teco capa yihual, quilije: “Xiquita,

Tata, ¢amo tictocac latocli cuali

pa mocuajmili? ¢{Leca quipia in
pacholimes amo cuali?” 28 Quinmilic:
“Quichiac inon se nolacocolini.” Quilije
itequipanujquimes: “¢Ticnequi pa

tiasi pin cuajmili pa tiquincapunasi in
pacholimes amo cuajcuali?” 29 Yihual
quinmilic: “No, amo xicchihuacan
yoje, amo sanga anquincapunas noje
inminpacholimes in trigo quiman
anquincapuntica inminpacholijmes in
latocli amo cuali. 39Ma moscaltitiacan
in omenten huan quiman ajsis in
lapixcalisli, cuaquinon niquinmilis in
lapixcanijmes pa pehuasi quitequisi

in pacholimes amo cuajcuali.
Quinmontusi huan qu